
HARTEBEESTLOOP AUCTION
12 MAY 2023, 11H00

HART 20-0065
EIENSKAP PUNT
Veldbul ★ ★ ★ ★ ☆
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

GROWER ON COWS

POLLED PH/PP 

LOT 01: H A   RT 20-0065

VIDEO LOT 01: HART 20-0065 SIRE: HART 14-0265 Click on the Logo for addi-
tional online documents!

Hy is geteel uit HART 14-0265 wat sterk gebruik is in die Hartebeestloop kudde. Hy is tans by Vetu en Inoo Mun-
gunda van Okozonduno Bonsmaras. HART 20-0065 se moederlyne is hoogs presterend. Sy moeder HART 15-0288 
het OEK 27 mnde, TKP van 380 dae/6 kalwers en sy speen teen 48.1 % van haar liggaamsmassa. Dit is 251kg 
gemiddeld oor 5 kalwers.

HART 20-0065 is ‘n goed bespierde, sterk mediumraam bul met goeie breedte, goeie kapasiteit en sprong van 
rib, sterk toplyn en baie diepte deur die voorlyf. Hy vertoon bogemiddelde groeivermoë teelwaarde indekse met 
voorspeense groei van 111 en naspeense groei van 112.  Sy teelwaarde indekse vir Uitslagpersentasie en Vleisop-
brengs is beide 103.

Hy is uitstekend aangepas vir die ekstensiewe boerdery – presies waarvoor die Bonsmara geteel is. Sy vel blink, is 
dik met breë voue en sy nekvel is baie goed ontwikkel. Sy haarkleed is kort en glansend. Hy is een van die beter 
presteerders tydens ‘n strawwe VeldBultoets wat onder moeilike en droë toestande gedoen is.

Sy sekondêre manlikheidseienskappe is baie goed ontwikkel – sy kop is sterk, breed met goeie oogbanke en ‘n 
breë bek. Hy vertoon uitstekende verdonkering in die nek en voorlyf en sy skrotum hang mooi simmetries, is goed 
gevorm met teelwaarde indeks van 113.

Hy moet net op koeie gebruik word.

HART 20-0065 het uitstekend gedoen met amptelike prestasietoetsing en sy prestasiedata wys dit. Vir my was sy 
prestasies op die veld met maandeliks wegings, kondisietelling, temperament evaluering en algemene prestasie in 
die groep, amper belangriker as die amptelike prestasietoetsing. Hier is ‘n bul wat orals gaan aard, swaar speen-
kalwers en osse produseer, uitstekende groeivermoë in jou kudde bring, goeie bespiering en uitstekende bouvorm 
vestig en aanpasbaarheidseienskappe vaslê in jou kudde. 

Koeie
Groeier

Maternale

https://bonsmara.com.na/gallery.php?secid=916&menuid=916

HT 20-0413
EIENSKAP PUNT
Veldbul ★ ★ ★ ★ ★
Pelvis ★ ★ ★ ☆ ☆
Kloue ★ ★ ★ ★ ★
Moeder uier & spene ★ ★ ★ ★ ☆

Poena

HARTEBEESTLOOP AUCTION
12 MAY 2023, 11H00LOT 02: H T 20-0413 (PP)

VIDEO LOT 02: HT 20-0413 SIRE: HDT 15-0040

Hy is genomies getoets as PP homosigoties poena. Dit is nie maklik om uitstekende PP Poena Bonsmara bulle te 
teel nie. Die genepoel is klein en die feit dat daar geen uitruiling van genetika is weens die sluiting van die RSA 
grense, bemoeilik die proses nog meer. Onthou as jy ‘n PP homosigotiese poena bul gebruik, is al sy kalwers poe-
na, ongeag of die koeie horings (HH) het. ‘n PP poena bul het dus ‘n geweldige groot impak op die horingstatus 
van jou kudde. 
Hy is geteel uit HDT 15-0040 wat aan Dawie Moller van Kommaweer Bonsmaras verkoop is.  Dit is sekerlik een 
van die beste poena bulle in die mark en is ook gebruik in die Hartebeestloop kudde. HT 20-0413 kom uit ‘n goe-
ie poena moeder HDT 11-0072 met OEK 25 mnde, TKP van 415 dae/9 kalwers en sy speen teen 45 % van haar 
liggaamsmassa. Sy is nog steeds aktief in die kudde en dragtig met haar 10de kalf. Uit haar teel ons ‘n top bul HT 
17-0087 PP wat nog steeds in die kudde gebruik word. 

HT 20-0413 is ‘n 3,5 raamgrootte bul wat op koeie gebruik moet word. Hy is in die poena opteelprojek gebruik 
saam met Braunvieh, Simmentaler, Senepol en Tuli koeie om die goeie eienskappe van die Bonsmara te vestig en 
die poena gene in die trop te versterk. Sy kalwers is uitstaande, het goeie bouvorm, sterk bespiering, mooi sterk 
poena koppe en is “right size, right type”. Hy teel veral uitstekende verse – breed, baie vleis en mooi vroulik.

HT 20-0413 is ‘n beproefde poena bul en ek kan hom aanbeveel na enige kudde. Sy bouvorm, bespiering, balans, 
toplyn, voorkwart en algemene visuele indruk, is baie goed. Hy is saam met die horingbulle deur die hele proses 
van prestasietoetsing asook veldbultoetsing en hy het bo die groepgemiddeld presteer. Vir my wys hy die ideale 
kombinasie van vroeë vetneerlegging (150), oogspieroppervlakte/bespiering (117), bogemiddelde groeivermoë en 
genoegsame melk (96). 
Stoettelers moet daarop let dat hy wit op die onderlyn het en dit mag dalk hinder. Vir die kommersiële boer, gee 
dit ‘n baie goeie geleentheid om top poena genetika in hulle kuddes te vestig. 
HT 20-0413 is ver meer as net ‘n PP poena bul. Hy is ‘n hoë kwaliteit bul met goeie prestasies en kan in enige 
produksiestelsel gebruik word. Moenie hom mis kyk as jy goeie vervangingsverse wil teel nie.

Click on the Logo for addi-
tional online documents!

https://bonsmara.com.na/gallery.php?secid=916&menuid=916
https://bit.ly/3GraFyK

HARTEBEESTLOOP AUCTION
12 MAY 2023, 11H00

HART 20-0162
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ☆ ☆
Moeder uier & spene ★ ★ ★ ★ ★

Kalfgemak

POLLED PH/PP 

LOT 03: H A   RT 20-0162

VIDEO LOT 03: HART 20-0162 SIRE: HART 16-0228

Uitstekende kalfgemak bul wat op jong verse en koeie gebruik kan word. Hy is geteel uit HART 16-0228 wat aan 
tans by Olof en Thelma von Schauroth van Springputz Bonsmaras is. Ek was baie beindruk met die kalwers van 
HART 16-0228 by hulle. Kyk gerus ook na sy ander seuns op die veiling – hy teel voortreflik goed. HART 16-0162 
se moeder HART 12-0156 is ‘n uitstekende koei wat nog steeds in die kudde is en nou dragtig met haar 10de kalf. 
Haar OEK is 29 mnde, TKP 367 dae/9 kalwers en sy speen teen 47.5 % van haar liggaamsmassa. Vir die Kalahari 
is dit uitstaande prestasiesyfers. 

Hy is ‘n soepel bespierde, mediumraam, kalfgemak bul met goeie bouvorm, bespiering en genoegsame breedte. 
Toplyn is sterk, kruishelling en stertaanhegting is mooi, agterkwart is vol vleis en die binne en buite dye is goed 
gevul. Sy middelstuk, sprong van rib asook diepte deur die voorlyf is goed en dit rond die prentjie af van ‘n bul 
wat struktureel korrek is, mooi in balans en baie goeie visuele indruk maak. 

Aanpasbaarheid is die sleutel tot goeie prestasie op die veld. HART 16-0162 doen baie goed in die opsig met ‘n 
uitstekende kwaliteit vel en haarkleed – hy blink in die son en die vel is dik met ’n loshangende keelvel. Die skof 
is sterk, stert is lank, bene ëen kloue is baie goed en hy beweeg baie gemaklik in die dik sand en oor die duine. 
Jy kry dadelik die indruk dat hy goed aangepas is vir sy omgewing en dat hy orals sal aan pas. Hy is ‘n tipiese lae 
insetkoste bul met Onderhoud Waarde (111) en Weidingomsetvermoë (111). As jy die regte raamtipe, lae inset-
koste en goed aangepasde beeste wil teel, gebruik HART 20-0162. 

HART 20-0162 is ‘n goeie “ALL ROUNDER & MULTI-PURPOSE” bul om op die plaas te hê. Jy kan hom orals geb-
ruik. Enige boer wat aanpasbaarheid, regte raamtipe, lae insetkoste, vleiseienskappe en vrugbaarheid in sy kudde 
wil verbeter, moet hom oorweeg. 

Click on the Logo for addi-
tional online documents!

All Rounder
Maternale

https://bit.ly/3Un81zG
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3UCr21u

https://bit.ly/3mJSj5k
https://bit.ly/3LoDJtN



HARTEBEESTLOOP AUCTION
12 MAY 2023, 11H00

CEF 16-0394
EIENSKAP PUNT
Kloue ★ ★ ★ ★ ★

LOT 04: CEF 16-0394

VIDEO LOT 04: CEF 16-0394 SIRE: CEF 13-0317

Hy is ‘n beproede stoetvaar wat alreeds 122 kalwers in die kudde aangemeld het en daar is sekerlik nog ten min-
ste 30 op pad. Ons gebruik 4 van sy seuns in die kudde en daar is ook 4 seuns op die veiling. 

Hy het deurgaans uitstekend geteel op Hartebeestloop. Ek lys graag die volgende redes hoekom hy so hoog 
waardeer word as stoetvaar:
1.	 Sy teelwaarde indekse is reg deur baie goed en meeste van hulle bly redelik konstant.
2.	 Geen uitskieter teelwaarde indekse wat die rooi ligte laat flikker nie.
3.	 Hy teel baie goeie aanpasbaarheid en sy kalwers doen goed in beide die Veldbul en Veldvers toetse onder 
ekstensiewe veldtoestande. Dit is ‘n belangrike eienskap vir ons in die Kalahari.
4.	 Sy erfdwang is baie sterk. Teel medium raam, mooi breedte en goeie bespiering, baie sterk koppe en uitste-
kende haarkleed. 
5.	 Kyk gerus na sy seuns op die veiling om presies te sien hoe hy teel.
6.	 Hy teel egter net sulke goeie verse ook. 
7.	 Sover is 75% van sy kalwers aanvaar met keuring.

CEF 16-0394 het ‘n baie groot impak op die Hartebeestloop kudde gehad. Hy kan maklik nog 3-4 jaar gebruik 
word by sy nuwe kudde.

Hy is heeltemal onverwant aan die bestaande Namibiese genetika. Met die RSA grense wat toe is, sal hy betek-
enisvol bydra tot genetiese diversiteit in Namibië. Ek kan hom met die grootste gemoedrus aan beveel na enige 
stoet of ernstige kommersiele kudde. Hy SAL ‘n positiewe impak maak.

Click on the Logo for addi-
tional online documents!

https://bit.ly/3Uj2yKg
https://bonsmara.com.na/gallery.php?secid=1010&menuid=1010
https://shorturl.at/wFGTZ
https://bit.ly/3UTJy5n
https://bit.ly/3NeNSKC



HARTEBEESTLOOP AUCTION
12 MAY  2023, 11H00

HDT 15-0046
EIENSKAP PUNT
Kloue ★ ★ ★ ★ ★

LOT 05: H DT 15-0046 (PH)

VIDEO LOT 05: HDT 15-0046 SIRE: HDT 13-0103

Hy kan sekerlik die titel dra as diè vaar van poena teling in Namibië. Daar is alreeds 166 kalwers van hom aan 
gemeld op Hartebeestloop en daar is seker nog ongeveer 60 op die boeke as vaderskappe gedoen word. Hy is 
eers 4 April 2023 uit die koeie gehaal. Ek was so beindruk met sy nageslag dat hy ook op horingkoeie gebruik is. 
HDT 15-0046 is ook baie sterk gebruik in die poena opteelkudde op Simmentaler, Braunvieh, Senepol en Tuli koeie 
om sy uitstekende “gene” in die kudde te vestig. As ons hierdie kalwers sou by tel, het hy ver oor die 200 kalwers 
alreeds op sy kerfstok!
Dit het geen rol gespeel waar hy gebruik is nie, sy kalwers is uitstekend. Ons het poena bulle uit hom regoor Na-
mibië, Botswana en Suid-Afrika verkoop. Kyk gerus ook na die kwaliteit van sy seuns op die veiling. Hulle is omtr-
net almal kalfgemakbulle.
HDT 15-0046 is ‘n kalfgemak bul wat op verse gebruik kan word. Sy Geboorte Direkte Teelwaarde Indeks is 119 
en die gemiddelde gewig van sy 166 kalwers is, 36kg. 
Hy is ‘n beproefde poena stoetvaar en kyk gerus na sy sterk punte onderstaande:
1.	 Sy erfdwang is uitstekend en hy het konstant vroegryp, “easy fleshing” diere geteel met goeie bespiering, 
bouvorm en breedte.
2.	 Sy verskalwers het konstant uit gestaan in die vers troppe. Hy het hulle geteel soos ‘n templaat – die een 
lyk soos die ander!
3.	 Beide sy bul en verskalwers het baie goed gedoen in die Veldbeestoetsing. Sy vermoë om goeie haarkleed, 
vroeë verharing en uitstekende kondisie op die veld te teel, is ongelooflik. Sy eie teelwaarde indeks vir vroeë vet-
neerlegging is ‘n “cool” 150.
4.	 Teelwaarde Indekse is baie goed met meeste matig bo die rasgemiddeld.
5.	 Sy melk teelwaarde indeks is onder rasgemiddeld.
6.	 Hy het stoetgoedkeuring persentasie van 87% van sy nageslag tot dusver.
Weereens is dit ‘n bul wat sekerlik nog vir 2-3 jaar gebruik kan word. Hy is onverwant aan meeste ander stoet-
kuddes in Namibië en kan dus met groot vrug gebruik word as onverwante genetika benodig word. HDT 15-0046 
is baie meer as net ‘n baie goeie poena bul. Hy is net so goed soos die heel bestes van die horingbulle.

Click on the Logo for addi-
tional online documents!

Kalfgemak

Koeie

DB bespiering
Maternale

https://bit.ly/3ZXCKo9
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3A3heE2
https://bit.ly/41I20jM



HARTEBEESTLOOP AUCTION
12 MAY 2023, 11H00

HART 20-0020
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 06: H ART 20-0020

VIDEO LOT 06: HART 20-0020 SIRE: CEF 16-0394

Hy is geteel uit CEF 16-0394 wat weer uit CEF 13-0317 geteel is – nageslag van die bul het uitstekend gedoen in 
verskeie SA kuddes. 

Sy moeder HART 16-0296 is een van die beter presterende koeie in die kudde. Sy kom nog uit die ou Woestyn 
Bonsmara kudde van wyle Ponk O’Kennedy. Die kudde was bekend vir aanpasbaarheid en gehardheid. Sy speen 
haar 4 kalwers teen 56.4% van haar liggaamsmassa. HART 16-0296  teel ‘n uitstekende stoetvers wat aan Her-
man van Rooyen verkoop is en beide haar volgende 2 kalwers is op die veiling.  HART 20-0020 en HART 21-0063 
op Lot 29. Sy is ‘n stoetkoei deur-en-deur. 

HART 20-0020 is ‘n mediumraam, kalfgemak bul wat in die kudde gebruik is. Die gemiddelde geboortegewig van 
sy kalwers is 34kg. Sy bouvorm, bespiering, raam tipe en balans is werklik goed. Hy dra baie vleis en is struktu-
reel korrek en funksioneel doeltreffend.

Opvallend is uitstekende aanpasbaarheidseienskappe met baie goeie vel en haar, goeie skofontwikkeling en sterk 
bene. Sy prestasies op die veld is baie goed en dit het my oog dadelik gevang. Hy is op ‘n baie jong ouderdom 
alreeds in die kudde gebruik. 

HART 20-0020 is ‘n toonbeeld van manlikheid met ‘n baie sterk kop, dik oogbanke, breë bek en mooi verdonker-
ing op die voorkwart. Sy skrotum hang perfek met ‘n teelwaarde indeks van 130. Sy teelwaarde indekse is goed 
oor die hele spektrum van prestasie eienskappe. 

Sommige bulle praat en presteer vir hulself. Ek gaan nie veel meer sê oor die bul nie. Hy vertoon hoë stoetpoten-
siaal, het uitstekend gedoen in die Hartebeestloop kudde en sal ‘n groot impak in ander kuddes ook maak. Stoet-
telers moet ernstig na die bul kyk. Dit is die eerste bul in alle jare van veilings hou waar ek ‘n semenaandeel uit 
hou. 

Click on the Logo for addi-
tional online documents!

https://bit.ly/3Go3pDV

HARTEBEESTLOOP AUCTION
12 MAY 2023, 11H00

HART 20-0085
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 07: H A   RT 20-0085

VIDEO LOT 07: HART 20-0085 SIRE: HDT 15-0040

Genomies getoets as heterosigoties PH Poena.
Hy is geteel uit ‘n baie goeie moederlyn. HART 12-0307 se OEK is 26 mnde, TKP 388 dae/8 kalwers en gemiddelde 
speenindeks van 100/8 kalwers. Sy speen haar 8 kalwers teen 46% van haar liggaamsmassa. Daar is ‘n betekenisvolle 
ekonomiese verskil tussen vrugbare en hoë reproduktiewe diere wat ook doeltreffend speen, en diè wat nie doeltreffend 
speen nie. ‘n Mediumraam koei wat 45% en meer van haar eie massa speen, is goed doeltreffend. Dit is die ideaal wat alle 
boere behoort na te streef.  
HART 20-0085 is kleiner mediumraam (raamtipe 2,5) bul met goeie bouvorm en uitstekende balans. Daar is goeie breedte, 
mooi lengte (Lengte/Hoogte verhouding is 122), genoeg kapasiteit en diepte deur die voorlyf. Hy is baie sterk agter die 
blaaie.  Hy is struktureel korrek met sterk toplyn, goeie kruishelling en stertaanhegting. HART 20-0085 is sterk bespierd 
(sonder enige miostatien mutasie), dra genoeg vleis en is ‘n tipiese Hartebeestloop, moeilike wêreld, “easy fleshing” en 
vroegryp bul wat uitstekend doen onder veldtoestande.
Hy maak ‘n goeie eerste indruk met sy manlikheid – sterk kop wat hy hoog dra, sterk oogbanke, breed tussen die oë met 
dik en donker nek en skrotum wat mooi hang met teelwaarde indeks van 101.
Jy kan nie beter aanpasbaarheid kry nie – kyk die mooi swart pigment. Van die uitstekende vel en haar, lang stert, goe-
ie skof, skoon onderlyn, sterk bene – en dit is hoekom hy uitstekend doen op die veld met ‘n Veldbul Ekonomiese Indeks 
(111), Weidingomsetvermoë (100), Gemiddelde daaglikse gewigstoename (103) en Vroeë vetneerlegging van (114). Kyk 
mooi na bogenoemde waardes – alles wat nodig is vir goeie produksie en reproduksie op die veld, is mooi in plek.
Jammer oor die klomp teelwaarde indekse onderstaande. Boere mag egter die bul onnodig penaliseer net omdat hy laer 
op skouerhoogte (90) is (vertoon kleiner). Hy is ‘n vroeër ryp tipe met bogemiddelde genetiese potensiaal vir die ekono-
miese belangrike eienskappe. 
Geboortedirek/kalfgemak (102), voorspeense (103) en naspeense (106) groeivermoë,  GDT van (103), melkwaarde (105), 
volmasse massa  (111) en die 3 belangrike seleksie indekse is Koei Waarde (109), Groei Waarde (104) en Produksie 
Waarde (109).
HART 20-0085 sal uitstekend doen in kuddes waar die koeie bietjie groot en later ryp tipe geraak het. Hierdie tipe koeie se 
onderhoudskostes is gewoonlik groter en dit beinvloed hulle winsgewindheid. Hy sal raamtipe en later ryp eienskappe baie 
goed aan spreek sonder om in te boet op prestasie. Kyk eers na sy kalwers se geboortewigte en bouvorm voordat jy hom 
op verse gebruik.

Click on the Logo for addi-
tional online documents!

https://bit.ly/41e20HN

HARTEBEESTLOOP AUCTION
12 MAY 2023, 11H00

HART 20-0105
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 08: H A   RT 20-0105

VIDEO LOT 08: HART 20-0105 SIRE: HART 16-0228

Aan moederskant gaan hy al die pad terug na HART 13-0379 (tans stoetvaar wat uitstekend teel by Springputz 
Bonsmaras) en AG 03-0359. Dit is vrugbare maternale bulle wat uitstekende verse met genoeg melk, goeie bou-
vorm en baie mooi vroulikheid geteel het. Sy moeder HART 17-0123 se OEK is 26 mnde, TKP 390 dae/4 kalwers 
en sy speen haar 4 kalwers teen 55.6% van haar liggaamsmassa – dit is 258kg gemiddeld. 

HART 20-0105 is ‘n mediumraam, vroegryp bul met top bouvorm, goeie bespiering, breedte, kapasiteit en lengte. 
Jy kan hom nie fouteer op strukturele korrektheid, funksionele doeltreffenheid en uitstekende balans nie. Hy is 
aangepas, gehard en wys ‘n goeie kombinasie van Bos Indicus/Bos Taurus eienskappe waarna gestreef moet 
word in ekstensiewe boerdery.  
Dit is die heel beste as jy hom self sien!

Sy aanpasbaarheidseienskappe is uitstekend – van sy breë kop reg deur tot die lang stert. 
 
Ek wil nie veel sê oor sy teelwaarde indekse nie – behalwe dat dit so ideaal as moontlik is. Voornemende kopers 
moet self deur die katalogus werk en vertroud raak met wat hy bied in terme van genetiese potensiaal en sy ver-
moë om kuddes se genetiese meriete te verhoog.

Stoettelers moet baie goed na HART 20-0105 kyk. Hierdie “regte tipe”,  hoë stoetpotensiaal bulle is nie algemeen 
in die mark nie. Ek ken hierdie bul en sy voorgeslagte, het beide die pa’s en oupa’s aan moeder- en vaderskant 
sterk gebruik in die kudde en sal hom met die grootste vrymoedigheid aanbeveel na enige stoetkudde. Hy is bes-
lis een van my gunsteling bulle op die veiling.

HARTEBEESTLOOP AUCTION
12 MAY 2023, 11H00

HART 20-0095
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 09: H A   RT 20-0095

VIDEO LOT 09: HART 20-0095 SIRE: HART 16-0228

‘n Mediumraam, kalfgemak bul geteel uit HART 16-0228 en HART 14-0186.  Sy doen goed in die kudde met OEK 
31 mnde, TKP 382 dae/6 kalwers en sy speen teen 50.4% van haar liggaamsmassa. 

HART 20-0095 is ‘n vroeg ryp, “easy fleshing” bul wat op verse en koeie gebruik kan word. Sy aanpasbaarheid is 
regtig goed en sy los, dik en blink vel met kort haarkleed is opvallend. Kyk gerus ook na die lang nekvel met die 
breë velvoue. Die eienskappe wat prestasie in die veld positief beinvloed, is sterk aanwesig by hom – Weidingom-
setvermoë (107), gemiddelde daaglikse gewigstoename (106), vroeg vetneerlegging (112) en Onderhoud Waarde 
(100). Sy 3 belangrike seleksie indekse is ook baie goed – Koei Waarde (105), Groei Waarde (116) en Produksie 
Waarde (108).  Hierdie 3 seleksie indekse wys dat hy net so goed sal doen op koeie ook en nie net as kalfgemak 
bul op verse nie. 

Sy sekondêre manlikheidseienskappe is goed ontwikkel met sy skrotum wat goed gevorm is, mooi hang en skro-
tum teelwaarde indeks van 104.

HART 20-0095 vertoon goeie bouvorm, met genoeg breedte, bespiering, lengte asook goeie kapasiteit, sprong 
van rib en ‘n diep voorlyf. 

Sy teelwaarde indekse is reg deur goed.

Ons is almal gedurig op soek na voortreflike “All Rounder” bulle wat net so goed op koeie doen as verse. Almal 
soek ook die “regte genetiese kondisie beeste” wat vroeg ryp is en gou in kondisie kom op die veld. As jy hierdie 
eienskappe soek in jou kudde, gekombineerd met goeie voorspeense en naspeense groeivermoë, kyk baie mooi 
na HART 20-0095. 

HARTEBEESTLOOP AUCTION
12 MAY 2023, 11H00

HART 19-0204
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 10: H A   RT 19-0204

VIDEO LOT 10: HART 19-0204 SIRE: CEF 13-0317

Hy is geteel uit goeie vaders aan moederskant met HJS 03-16 (die bul met die grootste invloed in die Harte-
beestloop koeikudde) en LAR 07-0234. Hy het goeie melk, baie mooi haarkleed en kalfgemak in die kudde help 
vestig. HART 19-0204 se vader CEF 13-0317 is goed bekend in die Bonsmara gemeenskap. Die moeder HART 
17-0008 se OEK is 34 mnde, TKP van 431 dae/3 kalwers, gemiddelde speenindeks van 109/3 en sy speen teen 
57.9% van haar liggaamsmassa. Dit is 272kg gemiddeld. 

Hy is ‘n mediumraam, kalfgemak bul met uitstekende bouvorm, goeie bespiering, goeie breedte, vol binne en 
buite dye, sterk toplyn, goeie kapasiteit en uitstekende lengte (Lengte/hoogte verhouding 1:21). Sy kruishelling, 
stertaanhegting en onderlyn is baie goed – perfekte skede/naelvel kombinasie. Hy is ‘n toonbeeld van aanpas-
baarheid – baie mooi skof, blink van vel en haar, lang stert, sterk bene met  goeie kloue en los vel. Kyk ook na die 
swart pigment op die neusspieël.  

Sy manlikheideienskappe is uit die boeke – sterk kop wat hy mooi dra, sterk oogbanke en bek, goeie breedte tus-
sen die oë en dik bulnek met mooi verdonkering. Skrotum teelwaarde indeks is 123.

Voornemende kopers moet self na sy teelwaarde indekse op die katalogus kyk. Dit is uitsonderlik goed. Ek lig die 
3 belangrike seleksie indekse uit Koei Waarde (125), Groei Waarde (133) en Produksie Waarde (130). Sy kombi-
nasie teelwaarde indekse vir oogspieroppervlakte/bespiering en vroeë vetneerlegging is 128 en 135 onderskeide-
lik. Ons het hom met groot sukses gebruik in die kudde en sy kalwers lyk oor die algemeen soos hy – voortreflik 
goed. 

HART 19-0204 is in alle opsigte ‘n uitstaande bul. Stoettelers teel vir die vleisbedryf en wil graag diere teel wat 
meer geld in hulle kliënte se sakke sit. Gebruik dan bulle met hoë stoetpotensiaal en uitstekende prestasies op die 
veld. Hy is een van my gunsteling kalfgemak bulle met hoë stoetpotensiaal op die veiling.

HARTEBEESTLOOP AUCTION
12 MAY 2023, 11H00

HART 20-0084
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 11: H A   RT 20-0084

VIDEO LOT 11: HART 20-0084 SIRE: HART 16-0228

Hy is ‘n baie sterk medium raam bul met goeie breedte, goed bespierd, met goeie bouvorm, lank, sterk toplyn, 
goeie kapasiteit en uitstekende diepte deur die voorlyf. Sy lengte/hoogte verhouding is 1:20 – dit beteken dat hy 
20% langer is as wat hy hoog is. Ekstra gewig is gesetel in die ekstra lengte. Hy dra baie vleis en is mooi gevul op 
die lende, kruis en beide binne en buite dye. Dit is ook die bouvorm en vleisienskappe wat hy na kuddes sal bring.

Sy bouvorm en bespiering maak dat hy net op koeie gebruik moet word.

Sy aanpasbaarheid is baie goed – gladde, dik, los en beweelike vel met goeie nekvel, blink haar, goeie skofontwik-
keling, sterk bene en lang stert. 

Sy teelwaarde indekse is reg deur baie goed en nieteenstaande sy goeie bespiering (113) en goeie voorspeense 
(104), naspeense groeivermoë (104) en weidingomsetvermoë (101), is beide sy vroeë vetneerlegging en marmer-
ing, 4% en 15% onderskeidelik bo die rasgemiddeld. Dit is waar beeste vetreserwes gaan haal in moeilike tye. Hy 
is ‘n tipiese veilige bul en daar is geen uitskieter waardes wat jou laat wonder nie.

Hy behoort goeie vervangingsverse te teel – raamtipe, volwasse massa, aanpasbaarheid, genoegsame melk om 
oor te dra na sy verse, sy genetiese vermoë om vroeg vet neer te lê en soepel bespiering dra alles by tot die teel 
van goeie verse.   
HART 20-0084 is ‘n goeie bul wat baie goed op die veld presteer. Hy kan met gerustheid aangewend word in 
speenkalf en os produksie stelsels asook om goeie vervangingsverse te teel. Hy is struktureel korrek, funksioneel 
doeltreffend, het deur uitgebreide prestasietoetsing gegaan en is streng geselekteer tydens die Veldbultoetsing en 
is goed gepunt deur die keurders. Jy kan nie verkeerd gaan met hom nie. 

HARTEBEESTLOOP AUCTION
12 MAY 2023, 11H00

HART 20-0128
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 12: H A   RT 20-0128

VIDEO LOT 12: HART 20-0128 SIRE: HART 16-0248

Hy is ‘n goed bespierde, mediumraam, kalfgemak bul wat op verse en koeie gebruik kan word. Hy is geteel uit HART 16-
0248 wat deur Edward Hansen van EMOK Bonsmaras gekoop.  Ek was bevoorreg om sy bulkalwers te sien tydens EMOK 
se FASE D groeitoets afsluiting en keuring. Hulle is van uitstekende kwaliteit. 
Sy moeder is HART 12-0071 met OEK 35 mnde, TKP 403 dae/8 kalwers en sy speen hulle teen 55% (top doeltreffenheid 
vir ‘n ou koei) van haar liggaamsmassa. Dit is 241kg gemiddeld. 
Sy bouvorm, bespiering en breedte is baie goed. Toplyn is sterk, kruishelling en stertaanhegting is mooi, agterkwart is vol 
vleis en die binne en buite dye is goed gevul. Sy middelstuk, sprong van rib asook diepte deur die voorlyf is goed en dit 
rond die prentjie af van ‘n bul wat struktureel korrek is, mooi in balans en baie goeie visuele indruk maak. 
Ek verduidelik van sy teelwaardes. 
1.	 Geboortegewig indeks is (118) wat kalfgemak aandui maar sy voorspeense (98) en naspeense groeivermoë (101) is 
‘n aanduiding dat sy kalwers op rasgemiddeld sal speen en dat daar genoeg naspeense groei is om goeie osse te produ-
seer.
2.	 Sy melk teelwaarde indeks van (104) wys daar is oorgenoeg melk wat hy oordra na sy vroulike nageslag - vir hulle 
om weer swaar speenkalwers te produseer.
3.	 Sy Gemiddelde Daaglikse Gewigstoename (GDT 103), Veldweiding omset in vleis (101) en VeldBulindeks (105) wys 
dat hy baie doeltreffend presteer op die veld. 
4.	 Sy teelwaarde indeks vir oogspieroppervlakte is (150) wat aanduiding van goeie bespiering is. Die bespiering is soe-
pel en nie bonkig nie – daarom is hy ‘n kalfgemak bul.
5.	 HART 20-0128 se kondisietellings is altyd bo die groepgemiddeld en sy vroeë vetneerlegging teelwaarde indeks van 
(141) wys dit duidelik. Altyd eerste in kondisie en behou dit die langste. 
6.	 Kyk gerus na sy Onderhoud Waarde (113) – hy doen meer met minder. 
7.	 Die 3 seleksie teelwaardes indekse is van die beste: Koei Waarde (116), Groei Waarde (104) en Produksie Waarde 
(107)
HART 20-0128 wys hoë stoetpotensiaal en stoettelers wat bogenoemde eienskappe + kalfgemak in hulle kuddes wil ves-
tig, moet baie mooi na hom kyk.

HARTEBEESTLOOP AUCTION

HART 21-0022
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ☆
Kloue ★ ★ ★ ★ ★
Moeder uier & spene ★ ★ ★ ★ ☆

POLLED PH/PP 

LOT 13: H A   RT 21-0022

VIDEO LOT 13: HART 21-0022 SIRE: HART 11-0058

HART 21-0022 is een van die jongste bul en sal slegs 2 jaar en 3 mnde oud wees op die veiling. Ons het met die 
tyd gesien en geleer dat hierdie bulle uitstekend ontwikkel by die nuwe eienaars en dat dit ‘n groot positiewe in 
hou vir die Bonsmara. 
Gee die bul een jaar na die veiling en jy sal nie glo hoe goed hy verder ontwikkel nie en hoe baie tevrede die boer 
is nie. 
Aan moederskant kom hy uit HART 16-0037 met OEK 31 mnde en TKP van 407 dae/5 kalwers. Sy speen teen 
54,2% van haar liggaamsmassa – vir die Kalahari, is dit doeltreffend verby. Aan vaderskant is hy geteel uit CEF 
16-0394 (LOT 4 op die veiling). 
HART 21-0022 is ‘n tipiese produk van CEF 16-0394 teling. Vroeg ryp, mediumraam, breë bul reg deur met goeie 
bespiering, baie mooi kapasiteit, goeie sprong van rib en sterk toplyn. Uitstekende lengte met lengte/hoogte ver-
houding 1:22. Sy bene is sterk, daar is goeie breedte oor die hakke en sy kloue is goed. 
Hy vertoon uitstekende genetiese potensiaal met goeie groeivermoë (voorspeens 112 en naspeens 118), baie 
melk (108), uitstekende Gemiddelde Daaglikse Gewigstoename (114) en van die beste weidingomsetvermoë 
(110). 
Die 3 seleksie teelwaarde indekse is ook uitstekend: Die 3 Koei Waarde (104), Groei Waarde (112) en Produksie 
Waarde (107)
Hy wys alreeds baie goeie manlikheid op so ‘n jong ouderdom met manlike kop, goeie breedte tussen die oë, 
sterk oogbanke,‘n breë bek en goeie verdonkering op die nek. Sy skrotum is goed gevorm, hang netjies en die 
teelwaarde indeks is 119. 

HART 21-0022 wys alle potensiaal om in ‘n volwaardige stoetvaar te ontwikkel. Hy kan enige tyd nou by die koe-
ie gesit word en sal sy werk doen. Voornemende kopers moet baie mooi na hom kyk – daar is baie potensiaal in 
hom.

HARTEBEESTLOOP AUCTION

HART 20-0091
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 14: H A   RT 20-0091

VIDEO LOT 14: HART 20-0091 SIRE: HART 16-0228

Hy is geteel uit HART 16-0228 en Elite Bronze HART 14-0206.  Haar OEK is 29 mnde, TKP 394 dae/6 kalwers en sy speen 
45,6% van haar liggaamsmassa. 
HART 20-0091 is ‘n raamtipe 3,5 en is ‘n voorbeeld van ‘n goeie groeier bul. Ons teel hierdie tipe bulle vir die boere wat 
groeivermoë in hulle kuddes wil verbeter. Dit is veral waar die koeikudde tè veel Sanga, Indicus of Zebu geword het of 
waar groeivermoë oor jare net “verwaarloos” is. 
 Net ‘n paar woorde oor groei in vleisbeeste. Moenie te veel klem lê op groeivermoë as enkeleienskap nie. Dit verhoog 
jou geboortegewigte en ook jou insetkostes. Groei kom nie verniet nie – goeie groeiers het gewoonlik swaarder Volwasse 
Massa – en dit beteken dat hulle weidingsbehoefte groter is. Hulle vreet meer gras om daardie gewigte te bereik en hulle 
genetiese groeipotensiaal te benut. Bogenoemde moet egter verreken word teen die feit dat ons betaal word vir gewig – 
en basies niks anders nie! 
Dit is belangrik om goeie groeivermoë te kombineer met ander ekonomiese belangrike eienskappe soos strukturele korrek-
theid, aanpasbaarheid, goeie loopvermoë, balans, goeie bouvorm en hoë vrugbaarheid. 
Ek lig ‘n paar teelwaarde indekse uit wat die aanwending van hom om swaar speenkalwers en baie goeie osse te produ-
seer, te demonstreer.  Onthou – die gemiddelde teelwaarde indeks van die Bonsmara ras is 100. ‘n Teelwaarde Indeks van 
135 beteken dus 35% beter as rasgemiddeld.
1.	 Voorspeense (116) en naspeense (124) groeivermoë
2.	 GDT (129) en Weidingomsetverhouding (112)
3.	 Volwasse Massa (106) en Skouerhoogte (133) 
4.	 Oogspieroppervlakte (134) en Vleisopbrengs (124)
5.	 Uitslagpersentasie (134) 
6.	 Kalf Groei Waarde (116) 
Nieteenstaande die vuurwarm syfers en prestasies, is hy nie ‘n laat ryp, groot raam, onaangepaste dier nie. Sy VeldBu-
lindeks van 102 wys dat hy aangepas is vir veldtoestande. Hy vertoon goeie manlikheid met sterk kop en goeie sekondêre 
geslagsontwikkeling. 
HART 20-0091 is ‘n groeier. As jy speengewigte en groeipotensiaal van osse op die veld wil verbeter in jou kudde, sonder 
om ander belangrike eienskappe (behalwe geboortegewig en hoogte) te benadeel, kyk gerus na HART 20-0091. Daar is 
altyd plek vir goeie groeiers, veral nou waar die aktiwiteit in plaaslike en uitvoer slagbees abattoirs hoog is. 

HT 20-0420
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ☆
Kloue ★ ★ ★ ☆ ☆
Moeder uier & spene ★ ★ ★ ★ ★

LOT 15: H T 20-0420

VIDEO LOT 15: HT 20-0420 SIRE: HDT 15-0040

Kom ons begin met die basis van suksesvolle boerdery - sy moeder HT 16-0074 is ‘n baie vrugbare poena koei 
met OEK 24 mnde, TKP 377 dae/5 kalwers, gemiddelde speenindeks van 102/4 kalwers en reproduksie Indeks 
van 118. Sy vader is die bekende poena bul HDT 15-0040 wat aan Dawie Moller van Kommaweer Bonsmaras 
verkoop is. 
HT 20-0420 is ‘n goed bespierde, raam tipe 3,5 bul wat op koeie gebruik moet word. Hy vertoon baie goeie bou-
vorm, is breed met goeie buite dye, sterk toplyn, goeie kapasiteit en mooi diepte deur die voorlyf. Hy wys goeie 
lengte en sy lengte/hoogte verhouding is 1:19. Hy is dus 19% langer as wat hy hoog is.
Hy is ‘n manlike bul met goed ontwikkelde sekondêre geslagseienskappe – sterk kop en dik oogbanke, dik en breë 
bulnek met baie mooi verdonkering en ‘n skrotum teelwaarde indeks van 132. Die bul se hele houding is manlik 
en trots! 
Die aanpasbaarheideienskappe is goed ontwikkel met blink vel, los keelvel, kort haarkleed, goeie skof, lang stert 
met welige stertkwas en sterk bene met goeie kloue. Hy is deel van ‘n groep droogte-taai bulle wat die VeldBul-
toets in die droogte doen onder moeilike omstandighede. Hy presteer bogemiddeld met VeldBulindeks van (107). 
Hy ken van ver loop vir min kos ver terug stap na die water. 
HT 20-0420 het goeie teelwaardes. Hy is swaarder op geboortegewig (80), goeie voorspeense (126) en na-
speense (133) groeivermoë, goeie GDT (119) en weidingomsetvermoë (114) tesame met ‘n positiewe melkwaarde 
(92). Alhoewel sy groeivermoë bogemiddeld is en sy oogspieroppervlakte/bespiering (113) is, - het hy nog steeds 
die genetiese vermoeë om vroeg en genoeg vet aan te sit. Sy vet neerleggingswaardes is (143) en (127) onder-
skeidelik vir vroeë vetneerlegging en marmering. 

Hy kan in enige produksiestelsel gebruik word – daar is oorgenoeg groeivermoë met goeie GDT en weidingomset-
vermoë om swaar speenkalwers te teel en goeie osse te produseer wat goed aangepas is, en goed groei op die 
veld. Sy nageslag sal ook gou vet neer lê en vroeg afrond. Vir die boere wat wissel tussen speenkalf en os pro-
duksie, afhangende van die markpryse, is hy ‘n goeie keuse. 

VIDEO LOT 16: HART 20-0159 SIRE: HART 16-0248

Hy is geteel HART 16-0248 en HART 15-0020. Sy moeder HART 15-0020 is ‘n SA Stamboek Elite Bronze koei.
Die koeilyne aan beide die vader- en moederskant is uitstekende reproduseerders en presteerders. Voor-
nemende kopers kan gerus die katalogus deur werk om hulle prestasies te sien – dit is nogals iets om te 
waardeer. HART 15-0020 se OEK is 29 mnde, TKP 387 dae/6 kalwers en gemiddelde speenindeks van 106/5 
kalwers. Sy speen teen 61,4% van haar liggaamsmassa en dit is 257kg gemiddeld.
HART 20-0159 se uitstekende manlikheid sal jou eerste opval. Sy kop is sterk met sterk oogbanke, goeie breed-
te tussen die oë, tipiese dik en donker bul nek met pragtige verdonkering. Sy skrotum is goed gevorm, hang 
mooi met teelwaarde indeks van 123.
Hy vertoon uitstekende balans, baie goeie bouvorm, uitstekende bespiering, goeie breedte regdeur, goeie kapa-
siteit, goeie sprong van rib en mooi diepte deur die voorlyf. Hy is ‘n lang bul met lengte/hoogte verhouding van 
1:26 - en nog steeds ‘n sterk toplyn en uitstekende kruishelling en stertaanhegting. Sy bespiering is goed en hy 
is vol vleis – mooi buite en binne dye, lende en kruishellings is ook goed gevul met vleis.  
Hy is uitstekend aangepas vir die ekstensiewe toestande. Sy vel is blink, glansend, dik en los– kyk die velvoue 
in die nek asook die keelvel. Sy hare is kort en blink. Die skofontwikkeling is baie goed. Sy bene is baie sterk 
– daar is goeie breedte oor die hakke, die kloue is goed en dit alles dra by tot ‘n Hartebeestloop VeldBulindeks 
van 106.
Sy teelwaarde indekse is goed gebalanseerd en presies wat verwag word van ‘n mediumraam, “easy fleshing” 
bul met goeie melk (112), baie goeie voorspeense (122) en naspeengroeivermoë (128) asook uitstekende oog-
psieroppervlakte/bespiering (130), vroeëvetneerlegging (141) en marmering (131).  Voornemende kopers moet 
deur al sy teelwaarde indekse werk om ‘n akkurate prentjie te vorm van die potensiaal van HART 20-0159. Sy 
voorkoms en teelwaarde indekse praat met mekaar en jy kan ook sien hoe groot die invloed is wat die Kalahari 
omgewing (lees aanpasbaarheid en gehardheid) op sy voorkoms het.  
HART 20-0159 vertoon hoë stoetpotensiaal en is ‘n bul wat baie positiewe eienskappe bring na sy nuwe kudde. 
Hy is ongetwyfeld een van die beste bulle op die veiling. Ek sou graag sy naelvel/skede kombinasie beter wou 
sien.

HART 20-0159
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ☆ ☆
Moeder uier & spene ★ ★ ★ ★ ★

HART 20-0160
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ☆
Kloue ★ ★ ★ ★ ☆
Moeder uier & spene ★ ★ ★ ★ ★

LOT 17: HAR T 20-0160

VIDEO LOT 17: HART 20-0160 SIRE: HART 16-0248

Hy is geteel uit HART 16-0248 en HART 11-0086. Sy is ‘n baie vrugbare koei met OEK 24 mnde, TKP 401 dae/10 kalwers 
en speen teen 47.4% van haar liggaamsmassa. 
HART 20-0160 is ‘n 3,5 raamtipe bul wat op koeie gebruik moet word.  Hy het baie goeie bouvorm, sterk bespiering, goeie 
breedte en kapasiteit en is diep deur die voorlyf. Sy toplyn is sterk, die kruislenge en kruishelling is albei goed en die ster-
taanhegting is perfek.
Hy wys baie manlikheid met sterk, breë kop, baie goeie oogbank ontwikkeling en mooi verdonkering van die voorkwart. 
Die skrotum is simmetries, hang mooi en het teelwaarde indeks van 115.
Hy wys heelwat Bos Indicus eienskappe wat baie belangrik is in suksesvolle  ekstensiewe veldboerdery. Sy vel is blink en 
glad, haarkleed is kort en glansend, goeie skofontwikkeling, lang stert met goeie bene en sterk kloue. Hy het uitstekend 
gedoen tydens die Veldbultoets -  temperament, maandelikse kondisietellings, gewigstoename op die veld, weidingomset-
vermoë, loopvermoë, balans en algemene prestasie in die groep bulle op die veld, was baie goed. Hy eindig as topprest-
eerder in sy groep met Veldbul Ekonomiese Indeks van 115.
Sy teelwaarde indekse is reg deur uitstekend  – bestudeer asb die katalogus. Ek noem ‘n paar indekse wat jou aandag sal 
trek. 
1.	 Oogspieroppervlakte/bespiering 140
2.	 Vroeë vetneerlegging 113
3.	 Marmering 124
4.	 Koei Waarde 102
5.	 Groei Waarde 139
6.	 Produksie waarde 111
HART 20-0160 is ‘n baie goeie bul om aanpasbaarheid, gehardheid en verhoogde prestasies op die veld, in jou kudde te 
bring. Oorweeg hom veral sterk as jou koeikudde dalk tè Taurus tipe raak. Hy sal baie goed doen in speenkalf en os pro-
duksiestelsels waar groei op die veld baie belangrik is. Sy nageslag sal ook gou vet neer lê en vroeg afrond op die veld. 
Ek sal hom gebruik om vervangingsverse te teel – mooi Bos Indicus eienskappe, uitstekende veldprestasies, goeie melk 
en groei asook die vermoë om vinnig in kondisie te kom. Behalwe vir die Bos Indicus eienskappe bring hy ook al die goeie 
eienskappe van die Bonsmara ras in jou kudde.

HART 20-0166
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 18: HAR T 20-0166

VIDEO LOT 18: HART 20-0166 SIRE: HART 15-0163

Hy is geteel uit HART 15-0163 –  ‘n kleinseun van AG 03-0359 en ons het baie potensiaal in die bul gesien. Ongelukkig is hy vroeg 
beseer en is daar min nageslag van hom. Die moeder is HART 12-0053 met baie goeie syfers – OEK 26 mnde, TKP 388 dae/9 kalw-
ers, met speenindeks van 109/8 kalwers en sy speen teen 47,4% van haar liggaamsmassa – dit is teen 263kg gemiddeld. Sy is ook 
die moeder van HART 16-0248 wat heelwat bulle op die veiling het, en is ook die moeder van HART 17-0276 wat op die 2021 veil-
ing die topprys bul was en aan Nick Serfontein (Sernick Bonsmaras) en Richard Theron (Rima Bonsmaras) verkoop is. Bulmoeder!!
HART 20-0166 is ‘n mediumraam, goed bespierde bul met goeie bouvorm, mooi breedte, goeie kapasiteit en sprong van rib en 
goeie diepte deur die voorlyf. Hy vertoon baie goeie lengte met ‘n lengte/hoogte verhouding van 1:26. Sekerlik een van die langste 
bulle op die veiling maar, nog steeds baie goeie balans en sterk toplyn.  Hy dra baie vleis en is goed gevul in die lendes, kruishell-
ing en vertoon goeie binne en buite dye. 
Hy moet op koeie gebruik word. 
Sy aanpasbaarheidseienskappe is uitstekend ontwikkel – baie gladde en blink vel met breë velvoue en kort haar wat blink. Goeie 
skofontwikkeling, los keelvel met sterk bene en goeie kloue, gemaklike loopvermoë en goeie balans – hierdie is almal eienskappe 
wat prestasie op die veld verseker.
Sy sekondêre manlikheidseienskappe is mooi ontwikkel – manlike kop, breed tussen die oë, goed ontwikkelde oogbanke en mooi 
verdonkering op die voorkwart. Skrotum is goed gevorm, hang simmetries met teelwaarde indeks van 118.
HART 20-0166 het uitstaande teelwaarde indekse:
1.	 Voorspeense (112) en naspeense (123) groeivermoë vir swaar speenkalwers en osse wat goed en swaar uitgroei op die 
veld.
2.	 Melkwaarde (126) vir genoeg melk aan sy vroulike nageslag om op hulle beurt weer goeie speenkalwers te produseer.
3.	 Baie goeie GDT (113) en Weidingomsetvermoë (103) – sit veldweiding baie effektief om in vleis en gewig.
4.	 Baie goeie kombinasie van bespiering met oogspieroppervlakte (140) en vroeë vetneerlegging (102) – “Body Condition 
Score” is die Alpha en Omega van winsgewende boerbeeste. 
5.	 Vir die osboere – Uitslagpersentasie (140) en Vleisopbrengs (126).
6.	 Die 3 belangrike seleksie indekse vir Bonsmaras: Koei waarde (108), Groei Waarde (120) en Produksie Waarde (112).
HART 20-0166 is ‘n baie goeie bul en sal uitstekend presteer onder veldtoestande. Ek kan hom met groot gerustheid aanbeveel vir 
speenkalf en os produksiestelsels – asook in ‘n goed beplande kruisteelstelsel. As jy na sy bouvorm, breedte, goeie kapasiteit, hoë 
melkwaarde en aanpasbaarheid kyk, behoort hy ook baie goeie vervangingsverse te teel. Hierdie eienskappe is belangrik vir vrou-
like diere om onder veldtoestande te presteer. Stoettelers kan hom ook op hulle kortlys sit.

HART 20-0169
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 19: HAR T 20-0169

VIDEO LOT 19: HART 20-0169 SIRE: HDT 15-0040

Sy moeder HART 17-0291 kom uit moederlyne wat goeie melkvermoë het. Selfs aan die vaderskant HDT 15-0040 
is die moederlyne se melkwaardes gemiddeld tot matig bogemiddeld. Daar is soveel persepsies oor wanneer is 
melk genoeg in vleisbeeste – oor die algemeen is dit so dat hoe meer bespiering ingebring word, hoe laer word 
melk (en ook vrugbaarheid) afgedruk. Dit is goed as jou koeikudde genoeg melk en hoë vrugbaarheid kan kombi-
neer met genoeg bespiering en groeivermoë. Selekteer teen uiterstes na beide kante!
HART 17-0291 se OEK 37 mnde, TKP 368 dae/3 kalwers en speenindeks van 107/2 kalwers. Sy speen teen 50,2% 
van haar liggaamsmassa en dit is 296kg.
HART 20-0169 wys baie goeie bouvorm, baie breedte – regdeur vanaf sy dye oor sy toplyn tot in die skof, goeie 
kapasiteit, diep deur die voorlyf met baie goeie bespiering. Goeie bespiering is gekorreleer met goeie uitslag-
persentasie en hoë karkasopbrengs – dit wys sy teelwaarde indekse van (122) en (143) onderskeidelik vir die 2 
“os eienskappe”. Speenkalf en osboere kan gerus verder lees – sy voorspeense (127) en naspeense (140) groe-
ivermoë is uitstekend, GDT (135), weidingomsetvermoë (129) en sy teelwaarde indeks vir Kalf Groei Waarde is 
(127). Hy is by uitstek ‘n bul wat uitstekende groei in jou kudde sal bring met swaar speenkalwers - en osse wat 
baie goed uitgroei op die veld. 
Nieteenstaande die uitstekende groeivermoë en bespiering, is sy vroeë vetneerlegging (150) en marmering (131). 
Hy is ‘n baie manlike bul met sterk kop, baie goeie verdonkering, wakker houding en skrotum teelwaarde indeks is 
(133). Sy aanpasbaarheidseienskappe is uitstekend met ‘n baie goeie vel en haarkleed, lang stert en goeie sko-
fontwikkeling. 

Hy moet net op koeie gebruik word.

HART 20-0169 is struktureel korrek, funksioneel doeltreffend, geteel uit top moederlyne, uitstekend aangepas, 
baie manlik, met baie goeie bouvorm, baie goeie groeivermoë en goeie weidingomsetvermoë. Daar is seker in 
elke kudde plek vir so ‘n bul! Stoettelers moet mooi kyk na die bul. 

HART 20-0098
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 20: HAR T 20-0098

VIDEO LOT 20: HART 20-0098 SIRE: HART 16-0228

Hy is geteel HART 15-0316. Sy is ‘n doeltreffende koei en speen haar 5 kalwers teen 56,3% van haar liggaams-
massa. Haar OEK is 27 mnde, TKP is 416 dae/5 kalwers met ‘n gemiddelde speenindeks van 102/5 kalwers. Koei-
doeltreffendheid kan nie oor kuddes of verskillende troppe vergelyk word nie maar, dit bly ‘n uitstekende indikasie 
van die koei se vermoë om doeltreffend (winsgewind) ‘n goeie kalf groot te maak. 

HART 20-0098 is ‘n mediumraam bul wat op goed uitgegroeide verse en koeie gebruik kan word. Sy bou-
vorm, bespiering, breedte, kapasiteit en lengte (Lengte/hoogte verhouding 1:20) is baie goed. Hy dra baie vleis - 
sy lende, kruishelling en dye is goed vol vleis. Kyk gerus hoe sterk is hy agter die blaaie! Kyk na sy prestasietoets 
data wat met vleisopbrengs te doen het -. algemene bespiering soos bepaal deur Oogspieroppervlakte (114), 
Uitslagpersentasie (114), Vleisopbrengs (114), Kalf Groei Waarde (106), Groei Waarde (112) en Produksie Waarde 
(103). Bogenoemde data kan saamgevat word om aan die speenkalf en os produsente ‘n redelike akkurate aan-
duiding te gee wat om te verwag van die nageslag van die bul. HART 20-0098 se sterkpunte is sy groeivermoë op 
die veld en sy vermoë om die gras in vleis/gewig om te sit – Voorspeense (106) en naspeense groeivermoë (108), 
Gemiddelde Daaglikse Gewigstoename (112) en Weidingomsetvermoë (113). Hy kombineer bogenoemde met 
Volwasse gewig, Skouerhoogte en Onderhoud koste wat op rasgemiddeld is en bogemiddelde vermoë om gou in 
kondisie te kom en vet neer te lê (106).

Bogenoemde prestasies op die veld gaan hand-aan-hand met uitstekende aanpasbaarheid. Let op die glansende, 
seepgladde vel en kort, blink-in-die-son haarkleed, mooi los keelvel, dik velvoue in die nek, lang stert en goeie 
skof.

HART 20-0098  is visueel hoog gepunt en sy uitstekende prestasies onderskryf sy voorkoms. Hy is struktureel 
korrek met goeie bouvorm en dra baie vleis, vertoon  goeie groeivermoë en weidingomsetvermoë, goeie melk-
waarde, kom uit ‘n baie doeltreffende moederlyn, wys uitstekende aanpasbaarheid met baie manlikheid en groot 
skrotum (113). Hy sal gewild wees op die veiling en merk hom gerus op jou katalogus. 

HART 20-0059
EIENSKAP PUNT
Veldbul ★ ★ ★ ☆ ☆
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 21: HAR T 20-0059

VIDEO LOT 21: HART 20-0059 SIRE: CEF 16-0394

Hy is een van die 2 bulle wat op die plaas Dassiesfontein in die klip uit gegroei het. Beesboerdery is stadig besig 
om weer kop op te tel in die weste en die “klipbulle” behoort voorkeur te geniet om na die weste te gaan. Hulle is 
alreeds baie goed aangepas vir die westelike klipareas en loop gemaklik in die klippe. 
Hy is geteel uit CEF 16-0394 (LOT 4). 
HART 20-0059 is ‘n mediumraam bul met baie goeie bouvorm, genoeg bespiering, mooi kapasiteit, goeie sprong 
van rib en sterk toplyn wat eindig in ‘n baie goeie kruishelling en stertaanhegting. Hy het goeie breedte en is 
breed oor die rug al die pad tot in sy skof. Hy dra baie vleis met goeie diepte deur die voorlyf en sterk agterkwart. 
Sy bene is sterk met goeie breedte oor die hakke en hy het baie vinnig aangepas in die klippe. Die bul is werklik 
goed aangepas vir die ekstensiewe toestande met goeie skofontwikkeling en baie goeie vel en haar. Sy balans en 
loopvermoë is baie goed – so nodig vir die moeilike terreine waar daar oorwegend met Bonsmaras geboer word.
Die manlikheidseienskappe is baie goed met sterk kop en goeie breedte tussen die oë, mooi verdonkering en 
skrotum wat perfek hang en skrotum teelwaarde indeks van 135. 
Sy teelwaarde indekse is goed met goeie voorspeense (107) en naspeense (117) groeivermoë, genoeg melk (96), 
baie goeie GDT (117) en weidingomsetvermoë (116). 
Hy kan op goed uitgegroeide verse en koeie gebruik word. Tipies ‘n “All Rounder” bul wat na enige trop op 
die plaas geskuif kan word. 
Daar is sekere eienskappe wat belangrik is vir diere om optimaal te presteer in die westelike gedeeltes van Na-
mibië. Die terrein is baie moeilik – selfs vir ‘n Land Cruiser, hoeveel nog te meer vir diere. Loopvermoë, bogem-
iddelde vermoë om weiding om te sit in vleis en gewig, gehardheid en goeie aanpasbaarheid is nie onderhandel-
baar nie.
HART 20-0059 wys alles wat tipies is van ‘n goeie bul – kom uit uitstekende vader en moederlyne, sy eie presta-
sietoetsdata is bogemiddeld, hy is aangepas en het presteer op die klipveld, is gehard vir moeilike toestande, sy 
teelwaarde indekse is bogemiddeld goed, hy is struktureel korrek en funksioneel doeltreffend. Boere uit die weste 
kan hom merk op die katalogus.

HART 20-0096
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

Poena

LOT 22: HAR T 20-0096 (PH)

VIDEO LOT 22: HART 20-0096 SIRE: HDT 15-0046

Genomies getoets heterosigoties poena.
Sy vaar is HDT 15-0046 (LOT 5) en hy is goeie voorbeeld van hoe HDT 15-0046 teel.
HART 20-0096 is ‘n mediumraam, “All Rounder”/kalfgemak en “easy fleshing” bul met baie goeie bouvorm, mooi kap-
asiteit, goeie sprong van rib, goeie breedte regdeur en mooi diepte deur die voorlyf. HDT 15-0046 het konstant mooi 
lengte geteel en HART 20-0096 se lengte/hoogte verhouding is 1:21. Hy wys ook goeie lengte en helling van die kruis en 
sterk bene met goeie breedte oor die hakke en goeie kloue. Hy dra baie vleis, is goed bespierd met ‘n sterk agterkwart, 
spiere wat laag aanheg en mooi vol binne en buite dye. 
Hy wys sterk manlikheid, met goeie kop, goeie breedte tussen die oë, dik en sterk bulnek met baie goeie verdonkering 
en ‘n goedgevormde skrotum wat simmetries hang en skrotum teelwaarde indeks van 107. 
Sy haarkleed is uitstekend – blink, glad en kort haar. Hy is baie goed aangepas met los keelvel, goeie skof en het ook 
goed presteer met die Veldbultoets. 
Sy teelwaarde indekse onderskryf sy aanwending as ‘All Rounder”/kalfgemak bul. Daar is genoeg groeivermoë (voor-
speen 104 en naspeen 107), GDT (101) en weidingomsetvermoë (100). Sy teelwaarde indekse vir oogspieroppervlakte/
bespiering (105) en vroeë vetneerlegging (122) is ‘n baie goeie aanduiding dat hy goed konstitusie op die veld sal hand-
haaf en ook gou in kondisie sal kom.
Sy moeder is HART 12-0196 met OEK 27 mnde, TKP 406 dae/8 kalwers en sy speen haar 8 kalwers teen 50,8% van haar 
liggaamsmassa. Dit is gemiddeld 234kg oor 8 kalwers. As ek en jy net meer sulke koeie kon teel en besit!

HART 20-0096 is ‘n uitstekende “All Rounder” bul wat jy met gerustheid in jou koeikudde kan gebruik. Dit speel geen rol 
of jy verse, 1ste kalf koeie en volwasse koeie almal in een trop het nie. Hy behoort ook baie goeie aangepaste, “easy 
fleshing” en vrugbare vervangingsverse te teel. Die Namibiese mark vra dat ons meer sulke bulle teel om in die behoefte 
van eiesoortige “koeikudde saam groeperings” te voldoen. Hy is beslis een van my gunsteling “All Rounder” bulle op die 
veiling. 

Click on the Logo for addi-

HART 21-0055
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ☆ ☆
Moeder uier & spene ★ ★ ★ ★ ★

LOT 23: HAR T 21-0055

VIDEO LOT 23: HART 21-0055 SIRE: CEF 16-0394

Nog ‘n seun van CEF 16-0394 (LOT 4) op die veiling.
Sy moer HART 15-0360 is ‘n uitstekende koei met OEK 32 mnde, TKP 395 dae/5 kalwers met speenindeks van 
107/5 en sy speen haar 5 kalwers teen 53,1% van haar liggaamsmassa. Uit haar verkoop ons ook ‘n baie goeie 
bul HART 19-0248 aan die bekende Bonsmara boer Amos Hengua. 
HART 21-0055 is een van die jonger bulle en sal 2,4 jaar oud wees op die veiling.
Hy is ‘n mediumraam, “easy fleshing” bul met uitsonderlike goeie bouvorm, baie goeie bespiering, goeie breedte 
regdeur (veral op die rug), sterk toplyn, baie goeie kapasiteit en sprong van rib en goeie diepte deur die voor-
lyf. Weereens ‘n bul met uitstekende lengte/hoogte verhouding van 1:21. Struktureel is hy baie korrek met mooi 
kruishelling, goeie stertaanhegting en uitstekende balans. Lanklaas ‘n bul gesien wat so gemaklik beweeg in die 
dik en los Kalahari sand.  Hy dra baie vleis en dit is presies die indruk wat hy gee. 
Hy is uitstekend aangepas vir die ekstensiewe toestande met sy pragtige vel en haar, lang stert, baie sterk bene 
met sterk en droeë hakke, goeie kloue en ook goeie skofontwikkeling. Sy Veldbulindeks van 107 wys sy goeie 
prestasies op die veld.
Hy is manlik met sterk kop, goeie oogbanke, goeie breedte tussen die oë, kort, dik bulnek met uitstekende ver-
donkering en skrotum teelwaarde indeks van 111.
Sy teelwaarde indekse is deurgaans uitstekend en ek haal net ‘n paar aan wat belangrik is en nie op die Bonsma-
ra katalogus verskyn nie: Oogspieroppervlakte (107), Vroeë vetneerlegging (119), Uitslag% (110), Vleisopbrengs 
(124), Koei Waarde (102), Groei Waarde (126) en Produksie Waarde (107). 

My voorstel is om hom eers net op koeie te gebruik en na sy kalwers se bouvorms te kyk voordat hy op verse 
gebruik word. Ek is bekommerd oor sy breedte. Geboortegewigte behoort nie ‘n probleem te wees nie
HART 21-0055 wys goeie stoetpotensiaal en stoettelers moet ernstig na hom kyk. Op Hartebeestloop is ons be-
indruk oor hoe hy presteer onder veldtoestande en hoe goed hy ontwikkel het. Visualiseer hoe gaan hy lyk in 1 , 
2 en 3 jaar van nou af en ook hoe sy kalwers gaan lyk. My gevoel is dat hy ook uitstekende vervangingsverse sal 
teel.

All Rounder

LOT 24: HAR T 20-0116

VIDEO LOT 24: HART 20-0116 SIRE: HART 16-0081

Hy is geteel uit HART 16-0081 wat tans by Hochfeldstreek Bonsmaras is en HART 14-0118 en moer HART 14-0118. Haar 
OEK is 27 mnde, TKP 378 dae/7 kalwers en sy speen teen 47,2% van haar liggaamsmassa. HART 16-0081 teel baie 
goed by Streicher en Hella Coetzee en hulle is baie tevrede met beide die vers en bul nageslag. 

HART 20-0116 is ‘n goeie, vroegryp, mediumraam, “All Rounder/kalfgemak bul wat op verse en koeie gebruik kan word.  
Hy is ‘n tipiese voorbeeld van die diere wat ons probeer teel – vroegryp, regte raamtipe, uitstekende bouvorm, genoeg-
same bespiering, vol vleis, goeie diepte en die aanwending op verse en koeie.

Sy sterk manlikheidseienskappe, pragtige verdonkering, sterk kop en goeie oogbanke en skrotum teelwaarde indeks van 
103 is opvallend. 

Hy is uitstekend aangepas vir die warm, ekstensiewe toestande. Sy vel is blink, glad met goeie velvoue in die nekarea, 
keelvel is los en beweeglik, bene is sterk vir goeie loopvermoë – enige klein afwyking of gesukkel om goed te loop is ‘n 
“no-go” in die Kalahari. Die beenstruktuur is egter fyn genoeg vir kalfgemak. Tipies van sy raamtipe en bouvorm is hy 
altyd van die eerstes wat in kondisie kom en hy behou sy kondisie baie goed op die veld. 

Boere besef die belangrike rol van aanpasbaarheid in die suksesse van hulle kuddes, veral in die ekstensiewe toestande. 
Vergelyk gerus hierdie bul se aanpasbaarheidseienskappe met dit wat jy as belangrik beskou. 

Ek haal die 3 belangrike Seleksie Teelwaarde Indekse aan – Koeiwaarde (113), Groei Waarde (113) en Produksie Waarde 
(115). Gebalanseerde teling en boerdery vra vir gebalanseerde teelwaarde indekse. Die res van sy teelwaarde indekse is 
almal op rasgemiddeld of matig beter – behalwe sy melkwaarde wat ek graag beter wou sien.

HART 20-0116 is ‘n goeie “All Rounder” bul wat ook suksesvol op koeie gebruik kan word. Sy voor-en naspeense groeiv-
ermoëns, GDT en weidingomsetvermoë is almal bo rasgemiddeld en sy kalwers uit koeie sal baie goed groei. Ek weet jy 
gaan ‘n paar keer na die bul kom kyk tydens die veiling – hou hom op jou kortlys. Wragtag ‘n top  “All-in-One” package 
bull”. 

HART 20-0116
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

HART 21-0030
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ☆ ☆
Moeder uier & spene ★ ★ ★ ★ ★

Poena

LOT 25: HAR T 21-0030 (PH)

VIDEO LOT 25: HART 21-0030 SIRE: HDT 15-0040

Genomies heterosigoties poena bevestig.

Weereens een van die jonger bulle op die veiling. Hy is geteel uit HDT 15-0040 en HART 11-0002. Sy is ‘n “bench-
mark” koei in die kudde met OEK 24 mnde, TKP 366 dae/10 kalwers met gemiddelde speenindeks van 100/9 
kalwers. Nie maklik in die Kalahari nie!

HART 21-0030 is ‘n mediumraam bul met baie goeie lengte. Hy is 29% langer as die rasgemiddeld en sy lengte/
hoogte verhouding is 1:28. Hy is sekerlik die langste bul op die veiling. Nieteenstaande sy lengte is die toplyn 
sterk en die lendes goed gevul met vleis. Sy bespiering is baie goed met oogspieroppervlakte teelwaarde indeks 
van 124. Jy kan slegs sulke lang bulle teel as die bespiering sterk genoeg is om die toplyne te ondersteun. Hy is 
breed, met goeie kapasiteit, mooi diepte deur die voorlyf en dra baie vleis.

Hy wys uitstekende aanpasbaarheid en doen baie goed op die veld. Sy goeie bespiering (oogspieroppervlakte 
teelwaarde indeks van 124), kombineer baie goed met ‘n vroeë vetneerlegging van 126 en marmering 124. Dit is 
altyd ‘n bonus as goeie bespiering ook komplimenteer word deur diere wat gou vet aansit, in kondisie kom en die 
kondisie hou, selfs in moeiliker tye. Sy gewigstoename en kondisietelling op die veld tydens ‘n moeilike en droeë 
VeldBultoets tydperk, was altyd bogemiddeld en hy eindig met ‘n VeldBulindeks van 105. Dit wil gedoen wees. 
Visueël vertoon hy ook baie goed met sterk skofontwikkeling, baie gladde en blink vel en haar, lekker los vel met 
goeie keelvel en sterk bene. 

Sy teelwaarde indekse is reg deur baie goed – voornemende kopers kan gerus die katalogus raadpleeg en hulle 
self vergewis van sy prestasiedata.

HART 21-0030 het ons (ek en die beesmanne) vroeg al beindruk. Daar was nooit enige twyfel dat hy nie die vei-
lingsgroep gaan haal nie. Kyk gerus na hom – hy is nog baie jonk en sal nog beter word soos verdere groei en 
onrtwikkeling plaas vind. Ek sal geld op hom sit!!!

HART 21-0007
EIENSKAP PUNT
Veldbul ★ ★ ★ ☆ ☆
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

POLLED PH/PP 

LOT 26: HAR T 21-0007

VIDEO LOT 26: HART 21-0007 SIRE: CEF 13-0317

Hy sal 2,4 jaar oud wees met die veiling en is dus een van die jonger groep bulle.

Hy is geteel uit CEF 13-0317 en HART 12-0391. Sy doen uitstekend met OEK 21 mnde, TKP 386 dae/8 kalwers met gem-
iddelde speenindeks van 103/8 kalwers. Sy speen die 8 kalwers teen 52,8% van haar liggaamsmassa. Dit is 248kg gemid-
deld oor 8 kalwers.
HART 21-0007 is ‘n raamtipe 3,5 bul met uitstekende bouvorm, baie goeie bespiering, hy is reg deur breed met goeie 
kapasiteit en mooi diepte deur die voorlyf. Die toplyn is sterk, kruislengte en kruishelling is goed en eindig in ‘n mooi 
stertaanhegting. Jy kan sien die bul dra baie vleis. 
Hy wys goeie manlikheid met sterk kop, baie goeie breedte tussen die oë, goeie oogbanke, breë bek, pragtige verdon-
kering en ‘n perfekte skrotum met teelwaarde indeks van 141. 
Gaan kyk gerus na die teelwaarde indekse op die katalogus en vergewis jou van die goeie prestasiedata.
Hy moet vir eers net op koeie gebruik word. Sy Geboortegewig teelwaarde indeks is aanduidend van kalfgemak en hy 
self het 33kg by geboorte geweeg. Kyk eers hoe lyk die kalwers by die koeie en dan kan jy hom op verse probeer as die 
gewigte en bouvorms reg is.
Wat my baie beindruk, is sy uitstekende aanpasbaarheidseienskappe. Blink, seepgladde, dik vel met baie velvoue en ‘n 
goeie los keelvel. Daar is goeie skofontwikkeling, sterk bene met goeie kloue en ‘n stert wat amper die grond raak. Bo-
ere gebruik soms die term “a cow for all seasons” – hy is dan ‘n “bull for all seasons”. Hierdie tipe bulle doen goed waar 
heen hulle ookal gaan. 

As stoettelers soek ons baie keer spesifieke bulle om sekere eienskappe in die kudde te versterk, sonder om enige  
“nuwe” ongewenste eienskappe in te bring. Ander kere, soek ons ‘n bul wat alle eienskappe in die kudde behou of ver-
sterk. HART 21-0007 bring ‘n groot klomp van hierdie eienskappe saam met hom en dan wys hy nog baie goeie stoet-
potensiaal ook. 
Eintlik ‘n indrukwekkende bul as jy dink dat die foto op 2 jaar ouderdom geneem is. 

Click on the Logo for addi-
tional online documents!

Koeie
Groeier

https://bit.ly/43fMzAV
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://shorturl.at/wFGTZ
https://bit.ly/3mEpVlg
https://bit.ly/3oJeU2A



HARTEBEESTLOOP AUCTION
12 MAY 2023, 11H00

HART 21-0403
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 27: HAR T 21-0403 (PH)

VIDEO LOT 27: HART 21-0403 SIRE: HDT 15-0046

Genomies ontleed heterosigotiese poena PH.
Hy is geteel uit HDT 15-0046 (LOT 5) en ‘n poena koei HT 17-0046 met OEK 27 mnde, TKP 405 dae/4 kalwers en 
gemiddelde speenindeks van 102/3 kalwers. Sy speen teen 45% van haar liggaamsmassa. Dit is 297kg gemiddeld 
– jy lees reg!! Uit haar verkoop ons ‘n uitstekende poena bul HT 19-0465 aan die Engelbrecht-familie van Endele-
la Bonsmaras. 
HART 21-0403 is ‘n mediumraam, “All Rounder”/kalfgemak en “easy fleshing” bul wat op verse en koeie gebruik 
kan word. Hy vertoon uitstekende bouvorm, is breed met goeie buite dye, genoegsame bespiering, goeie kapa-
siteit en goeie diepte deur die voorlyf. Die toplyn is sterk en breed en sy kruishelling en stertaanhegting is baie 
goed. Hy dra baie vleis. 
Hy is ‘n baie manlike bul met uitstekende sekondêre geslagseienskappe – baie sterk kop en oogbanke, dik en 
breë bulnek met mooi verdonkering en ‘n skrotum teelwaarde indeks van 122. 
Hy wys goed aanpasbaarheidseienskappe. Goeie skofontwikkeling, lang stert, sterk bene en kloue en uitstaande 
vel en haar kwaliteit. Hy is werklik in alle opsigte ‘n uitstekend aangepaste dier wat orals behoort te presteer.
HART 21-0403 het goeie teelwaarde indekse – laag op geboortegewig (112), goeie voorspeense (100) en na-
speense groeivermoë (103), GDT (111), weidingomsetvermoë (110), oogspieroppervlakte/algemene bespiering 
(104) en vroeë vetneerlegging (121). Die 3 Seleksie teelwaarde indekse is Koeiwaarde (111), Groei Waarde (114) 
en Produksie Waarde (113). 

HART 21-0403 is baie meer as net ‘n goeie “All Rounder”/Kalfgemak, “easy fleshing” poena bul wat op verse en 
koeie suksesvol gebruik kan word. Hy bring ‘n klomp ander positiewe eienskappe saam en behoort positief by te 
dra tot die genetiese meriete van kuddes. Ek sou graag sy naelvel/skede kombinasie beter wou sien. Hy beheer 
dit egter uitstekend en daar is geen tekens van prolaps nie. 

HART 21-0028
EIENSKAP PUNT
Veldbul ★ ★ ★ ☆ ☆
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 28: HAR T 21-0028

VIDEO LOT 28: HART 21-0028 SIRE: HDT 15-0046

Een van die jong bulle op die veiling en geteel uit HDT 15-0046 (LOT 5).
Sy moeder is HART 16-0245 met OEK 27 mnde, TKP 388 dae/5 kalwers en sy speen teen gemiddeld 45.7% van 
haar eie gewig.  Sy is regte “boere” genetika  - hoog reproduserend, sterk op produksie en doeltreffend. Dit is uit 
sulke koeie wat veilingsbulle geteel word en dit is die tipe genetika wat ons graag aan die beesbedryf beskikbaar 
stel. 
HART 21-0028 is ‘n mediumraam, “easy fleshing” All Rounder/kalfgemak bul met baie goeie bouvorm, kapasite-
it, breedte, lengte en sterk bespiering. HDT 15-0046 het uitstekende lengte geteel en HART 21-0028 se lengte/
hoogte verhouding is 1:26.  Sy toplyn, kruishelling en stertaanhegting is baie goed. Jy kan alreeds op hierdie jong 
ouderdom sien dat hy baie vleis dra. 
Hy vertoon goeie manlikheid met goeie kop, breed tussen die oë, goed ontwikkelde oogbanke, mooi bulnek met 
goeie verdonkering. 
HART 21-0028 is goed aangepas met goeie skofontwikkeling, kort haar,  bene is sterk, daar is goeie breedte oor 
die hakke en die kloue is baie goed.
Sy teelwaarde indekse is deurgaans goed – almal is op rasgemiddeld of matig beter. Ek lig net die volgende uit  
– laag op geboortegewig (116), oogspieroppervlakte/algemene bespiering (113), vroeë vetneerlegging (137) en 
Onderhoud Koste (103). Die 3 Seleksie teelwaarde indekse is Koeiwaarde (107), Groei Waarde (118) en Produksie 
Waarde (110). 

HART 21-0028 is ‘n baie goeie bul wat werklik in enige produksie stelsel goed sal doen. Tipiese bestuursgemak bul 
want hy kan orals gebruik word - om verse oop te maak, gebruik as kalfgemak bul by 1ste kalfkoeitjies asook as 
bul by die volwasse koeie om optimaal uit hulle te teel. Kyk mooi na hom – hy is ‘n jong bul wat nog moet groei en 
ontwikkel. Alreeds is hy ‘n yster!

HART 21-0063
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 29: HAR T 21-0063

VIDEO LOT 29: HART 21-0063 SIRE: HART 11-0058

Hy is geteel uit HART 11-0058 wat baie goeie groei in die Hartebeestloop kudde gebring het. Dit is belangrik om 
te besef dat heelwat van ons kliënte wissel tussen speenkalf en os produsente afhangende van die pryse. Hierd-
ie produksiesisteem is huidig van nog groter belang aangesien die slagkapasiteit van lokale en uitvoer abattiors 
besig is om geweldig te vermeerder. Dit is “dem” goeie nuus! 
Boere soek goeie groeivermoë (voor en naspeen), goeie GDT en ‘n bogemiddelde veldweidingomset om die 
beste produksie uit hulle diere op die veld te kry. Die uitdaging vir stoettelers is om bulle te teel om aan die kom-
mersiële mark se verskillende behoeftes te voldoen. Daar is altyd boere wat groeier bulle soek.

Hy moet net op koeie gebruik word.

HART 21-0063 is ‘n 3,5 raamtipe met goeie bouvorm, lengte, kapasiteit en sprong van rib. Hy is breed met goeie 
diepte deur die voorlyf. Sy vleiseienskappe is baie goed. Sy teelwaarde indekse is ook deurlopend goed met voor-
speense en naspeense groeivermoë (117) en (130) onderskeidelik, melk (99), GDT (123) en veldweidingomset 
(119). Sy groei-gebaseerde Seleksie teelwaarde indekse is as volg: Kalf Groei Waarde (117), Groei Waarde (143), 
Karkas Waarde (127) en Produksie Waarde (103). Daar het jy dit – uitstekend! 
As jy HART 21-0063 se beskrywing lees, teelwaarde indekse en prestasiedata interpreteer, sal jy presies weet dat 
sy sterkpunte is in speenkalf en os produksiestelsels. Dit wat die kommersiële boer benodig om goeie gewig en 
vleis te lewer aan die mark en goeie geld te verdien, het hy in oormaat. Hy sal ook baie goed doen in ‘n kruisteel-
stelsel waar groei, GDT, gewig en vleisopbrengs verbeter moet word. Sy prestasies is op die veld gemeet en hy 
doen ook bogemiddelde goed met ‘n VeldBul Ekonomiese Indeks van 106.

Namibië is bekend vir hoë kwaliteit, gesonde vleis wat sonder groei stimulante, winsgewind vanaf die veld produ-
seer word. HART 21-0063 is diè tipe bul wat gesorg het vir die bekendheid!

HART 20-0108
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ☆ ☆
Moeder uier & spene ★ ★ ★ ★ ★

LOT 30: HAR T 20-0108

VIDEO LOT 30: HART 20-0108 SIRE: HART 16-0228

Hy is geteel uit HART 16-0228 – kyk gerus na sy ander seuns op die veiling. Hy het konstant goed geteel by ons.

Sy moeder HART 15-0160 is OEK 29 mnde, TKP 412 dae/5 kalwers en gemiddelde speenindeks 101/5 kalwers. Sy 
speen teen 51,6% van haar liggaamsmassa. Dit is 274 kg gemiddeld.  

HART 20-0108 is ‘n mediumraam bul wat net op koeie gebruik moet word. Hy wys goeie lengte, sterk bespier-
ing, mooi bouvorm, goeie kapasiteit en breedte met baie mooi diepte deur die voorlyf. Hy is struktureel korrek 
en wys baie goeie balans. Sy sekondêre manlikheidseienskappe is uitstekend – met sterk kop, goeie oogbanke 
en baie mooi verdonkering in die nekgedeelte. Sy skrotum teelwaarde indeks is 108,  is goed gevorm en dit hang 
simmetries. Kyk gerus ook na die pragtige aanpasbaarheidseienskappe van die bul – hy sal op enige plek onder 
moeilike, ekstensiewe omstandighede, goed aanpas en presteer. Ons het hierdie tipe bulle oralsoor in Namibië, 
Botswana en Angola verkoop sonder enige “come-backs” of klagtes. Dit is nou bulle wat kan vat, ongeag wat na 
hulle kant kom!

Sy teelwaarde indekse is regdeur baie goed– swaarder op geboortegewig, uitstekende voorspeense (121), en 
naspeense (122) groeivermoë, oorgenoeg melk (105), GDT (117) en veldweidingomset (113). Die osboere moet 
gerus na Uitslag% (117), Groei Waarde (122) en Karkas Waarde (125) en Produksie Waarde (109) teelwaarde 
indekse kyk, tesame met die uitstekende naspeense groeivermoë (122). Dit is mos waar julle geld verdien! 

Vir die speenkalfprodusent – kyk gerus na die uitstekende voorspeense groeivermoë (121), Kalf Groei Waarde 
(121) en die hoeveelheid melk (105) wat hy oordra na sy vroulike nageslag. Dit is mos waar julle geld verdien! 

HART 20-0108 kan sekerlik in enige produksiestelsel suksesvol gebruik word. Maar baie keer het bulle het ‘n “spe-
sialis” aanwending –  hy is ‘n groeier, en sy nageslag sal op die veld groei en afrond (vroeë vetneerlegging 111) . 
Indien jy bouvorm, veldprestasie, groei en melk in jou kudde benodig, behoort hy op jou kortlys te wees. 

HARTEBEESTLOOP AUCTION
12 MAY 2023, 11H00

HART 21-0400
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 31: HAR T 21-0400

VIDEO LOT 31: HART 21-0400 SIRE: HDT 15-0046

‘n Baie goeie mediumraam bul wat op verse en koeie gebruik kan word. Sy vader is LOT 5 HDT 15-0046. Hy is 
geteel uit ‘n goeie poena koei HDT 14-0055 met OEK 36 mnde, TKP 378 dae/6 kalwers en sy speen teen 50,6% 
van haar liggaamsmassa.

Hy het goeie bouvorm en uitstekende balans. Daar is sterk bespiering, goeie breedte en kapasiteit en baie diepte 
deur die voorlyf. Hy is struktureel korrek met sterk toplyn, goeie kruishelling en stertaanhegting. HART 21-0400 
kombineer goeie bespiering (oogspieroppervlakte TWI (104) met goeie, vroeë vetneerlegging TWI (128) – my 
tipe dier! Dit is nie ‘n klipharde, dikgat, oormatige bespierde bul of ‘n papsak, hoë melkwaarde bul nie. Hy dra 
genoeg bespiering om konstitusie te handhaaf maar, het ook die genetiese vermoë om vroeg vet neer te lê en in 
kondisie te kom. Die kleinvee boere het ‘n mooi woord vir vroeë vetneerlegging – “Lyfvet”. Dit is presies wat die 
koei-kalf boer nodig het om ‘n winsgewinde koeikudde te bou.

Sy manlikheid is baie goed – sterk kop, dik oogbanke, breed tussen die oë met dik en donker nek en skrotum wat 
mooi hang. Hy maak ‘n goeie eerste indruk met sy manlikheid en goeie balans. 

Jy kan nie beter aanpasbaarheid kry nie. Van die uitstekende vel en haar, lang stert, goeie skof, skoon onderlyn 
en sterk bene – en dit is hoekom hy so uitstekend presteer op die veld.

Sy teelwaarde indekse is deurgaans goed. Ek lig net diè 3 Seleksie teelwaarde indekse uit wat Bonsmara gebruik 
om ‘n algehele indikasie te kry van die waarde van ‘n dier.  Koeiwaarde (103), Groei Waarde (134) en Produksie 
Waarde (110). 

Ek is beindruk met HART 21-0400 – hy is werklik ‘n bul wat op verse en koeie en in enige produksiestelsel sal 
goed doen. Ek het al deur genoeg goeie en slegte tye geboer om te weet watter tipe diere presteer beter as an-
der, wanneer seisoene swaarder word. As jy twyfel oor watter bul op die veiling jy huis toe moet vat – vat hom.

HARTEBEESTLOOP AUCTION

HART 21-0112
EIENSKAP PUNT
Veldbul ★ ★ ★ ★ ☆
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 32: HAR T 20-0112

VIDEO LOT 32: HART 20-0112 SIRE: HART 16-0228

Hy is geteel uit HART 16-0228 en HART 15-0199 met OEK 29 mnde, TKP 404 dae/5 kalwers met gemiddelde 
speenindeks van 109/4 kalwers.
HART 20-0112 is ‘n raamtipe 3,5 bul met goeie breedte, goeie bouvorm, sterk bespiering, mooi middelstuk en 
genoeg diepte deur die voorlyf. Hy dra baie vleis en sal uitstekend doen in speenkalf en os produksiestelsels. 
Verhoogde Uitslag%, Vleisopbrengs en Karkas Waarde is sterk punte by hom. Saam met dit het hy ook baie goeie 
teelwaarde indekse vir voorspeense groei (121), melk (114), naspeense groei (122), GDT (122) en veldweidin-
gomset  (118). Dit is waardes wat van belang is as jy bulaankope doen om swaarder speenkalwers en osse te 
produseer.

HART 20-0112 moet net op koeie gebruik word.

Hy het goeie aanpasbaarheidseienskappe en sal in enige beesboer area met gemak aanpas. 
Sy sekondêre manlikheidseienskappe is ook goed ontwikkel met sterk kop, goeie oogbanke, mooi verdonkering en 
‘n skrotum teelwaarde indeks van 112. 
Ek verwys ook na die Bonsmara Seleksie teelwaarde indekse: Kalf Groei Waarde (121) Koei Waarde (103), Groei 
Waarde (133) en Produksie Waarde (110). Die seleksie teelwaarde indekse is ‘n samevatting van klomp ekono-
miese belangrike eienskappe in een teelwaarde indeks om die waarde van die dier meer akkuraat te bepaal. In 
kort – gee aandag aan die waardes wanneer jy ‘n bul koop. Vra gerus by die veiling indien daar enige onsekerheid 
is oor die toepassing van die waardes in jou produksie sisteem.

HART 20-0112 is struktureel korrek en fenotipies doeltreffend. Oorweeg hom gerus as jy groeivermoë, meer doel-
treffend veldweiding wil omsit in vleis en gewig en melk wil verhoog in die kudde. Hy sal ook baie goed doen in 
‘n kruisteelstelsel waar voorgenoemde eienskappe verbeter wil word – veral onder die meer Zebu en Sanga tipe 
diere. Hy is by uitstek ‘n bul vir die speenkalf en os produsente. 

HARTEBEESTLOOP AUCTION

HART 21-0040
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ★

LOT 33: HAR T 21-0040

VIDEO LOT 33: HART 21-0040 SIRE: HDT 15-0046

hy is geteel uit HDT 15-0046 (LOT 5) en HART 16-0227. Sy teel uitstekend met OEK 27 mnde, TKP 385 dae/5 
kalwers en sy speen die 5 kalwers teen 52,3% van haar liggaamsmassa. Dit is 253kg gemiddeld. As moederlyn 
ras is die Bonsmara se sukses grotendeels gebou op die vrugbaarheid en baie hoë prestasies van die koeie. 

HART 21-0040 is ‘n mediumraam, “easy fleshing”, kalfgemak bul wat op verse en koeie gebruik kan word. Die 
beenstruktuur is fyner en dit dra by tot kalfgemak. Bouvorm is goed, sterk bespiering, goeie middelstuk en ook 
goeie diepte deur die voorlyf. Hy is uitstekend aangepas vir die ekstensiewe toestande en dra baie lyfvet of is 
“easy fleshing” soos die Amerikaners na sulke tipe diere verwys. HART 21-0040 kom maklik en gou in kondisie op 
die veld met minimale insetkoste – dit is ‘n kenmerk van hierdie tipe bulle. Sy kombinasie prestasie eienskappe 
van goeie bespiering (101), vroeg vet neer lê (114), lae Onderhoud Koste (107) en uitstekende veldweidingomset 
na gewig (107) maak hom ‘n baie goeie keuse vir ekstensiewe boerdery. 

Sy manlikheid is goed met sterk kop en mooi oogbanke, breed tussen die oë, goeie verdonkering en ‘n skrotum 
wat netjies hang.

Hy is natuurlik ook baie goed aangepas op die veld. Kom kyk gerus na sy goeie aanpasbaarheidseienskappe op 
die veiling. 

HART 21-0040 het alles wat ons soek in ‘n goeie kalfgemak bul om verse mee oop te maak. Dit is sy beste aan-
wending en hy sal ook goed doen wanneer jy in die goeie reënjare dalk bietjie vroeër/jonger verse wil paar. Oor-
weeg hom sterk as jy dalk kruisverse wil oopmaak waar die rasse betrokke nie bekend is vir kalfgemak nie. Hy sal 
ook baie goed doen op koeie en bring ‘n groot klomp lae insetkoste eienskappe na jou kudde. 

HARTEBEESTLOOP AUCTION

HART 21-0044
EIENSKAP PUNT
Veldbul ★ ★ ★ ★ ★
Pelvis ★ ★ ★ ☆ ☆
Kloue ★ ★ ★ ★ ★

LOT 34: HAR T 21-0044

VIDEO LOT 34: HART 21-0044 SIRE: CEF 16-0394

‘n Mediumraam, kalfgemak bul geteel uit CEF 16-0394 (LOT 4) en HART 17-0002. Sy doen goed in die kudde met 
OEK 35 mnde, TKP 354 dae/3 kalwers en gemiddelde speenindeks van 101/3 kalwers. Sy speen 54.4% van haar 
liggaamsmassa en dit is 290kg. 
HART 21-0044 is ‘n vroeg ryp, “easy fleshing” bul wat op verse en koeie gebruik kan word. Sy aanpasbaarheid is 
regtig goed en sy  los, dik en blink vel met kort haarkleed is opvallend. Kyk gerus ook na die loshangende nekvel 
met die breë velvoue. Die eienskappe wat prestasie in die veld positief beinvloed, is sterk aanwesig by hom – 
Weidingomsetvermoë (104), Kondisietelling indeks (104), vroeg vetneerlegging (130), Onderhoud Waarde (97) en 
VeldBulindeks (100). Dit is maklik om hierdie eienskappe visueel in die bul te herken. Die res van sy teelwaardes 
is baie goed. 
Sy sekondêre manlikheidseienskappe is goed ontwikkel – sy kop is sterk, met goed ontwikkelde oogbanke, goe-
ie breedte tussen die oë, mooi verdonkering in die nek en ‘n goedgevormde skrotum met teelwaarde indeks van 
116.
HART 21-0044 vertoon goeie bouvorm, met genoeg breedte, bespiering, lengte (Lengte/hoogte verhouding 1:20) 
asook goeie kapasiteit, sprong van rib en ‘n diep voorlyf. Hy wys soepel bespiering en sy beenstruktuur is nie grof 
nie – hy kan met gerustheid op verse gebruik word. Kyk gerus na sy bene – effens fyner maar nog steeds genoeg 
breedte oor die hakke en struktureel korrek. 
Almal is bekend met die terme “Body Condition Score” of kondisietelling – alle fasette van produksie en repro-
duksie in ‘n bees se lewenssiklus word bepaal deur kondisietelling. As ‘n vers/koei se kondisie nie reg is nie, vat 
sy eenvoudig nie bul nie. As ‘n slagbees (os/ou koei/uitskot) se kondisie nie reg is nie, behaal dit eenvoudig nie ‘n 
goeie prys nie. Jy kan nie verwag om die “regte genetiese kondisie beeste” te teel uit bulle waar diè eienskappe 
nie geneties in die familie vasgeteel is nie. Jy sal dus nie sulke diere uit laat ryp, groot raam diere teel nie.

HART 21-0044 is so ‘n “regte genetiese kondisie bul”. Hy is ook ‘n baie goeie bul om op koeie te gebruik. Hy het 
oor genoeg groeivermoë, melk en GDT om goeie speenkalwers te teel. As jy mooi deur die beskrywing lees, is hy 
‘n bestuursgemak bul en kan by enige van jou verse of koeie werk. 

HARTEBEESTLOOP AUCTION

HART 21-0404
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 35: HAR T 21-0404 (PP)

VIDEO LOT 35: HART 21-0404 SIRE: HDT 15-0046

Genomies bevestig as homosigoties PP Poena.

Weereens geteel uit HDT 15-0046 (LOT 5) en ‘n goeie poena koei HT 17-0035 met OEK 27 mnde, TKP 387 dae/4 
kalwers en Reproduksie Indeks van 114. 

HART 21-0404 is ‘n vroeg ryp, mediumraam, “easy fleshing”, kalfgemak bul wat op koeie en verse gebruik kan 
word. Hy het goeie bouvorm en breedte, genoegsame bespiering en mooi diepte deur die voorkwart. Tipies van 
kalfgemakbulle is die bespiering meer soepel en nie knopperig of uitermatig nie. Toplyn is sterk, kruishelling en 
stertaanhegting is goed en bene is sterk. Struktureel korrek met baie goeie vleiseienskappe. 

Dit is nie maklik om sterk koppe en uitstekende manlikheid by poena beeste te teel nie. Maar, kyk na die man-
likheid en veral die sterk kop van HART 21-0404. Verder wys hy ook baie goeie sekondêre manlikheidseienskappe 
met goeie oogbanke, mooi breedte tussen die oë en baie mooi verdonkering. Vroeg geslagsryp en hoë vlakke van 
testosteroon is wat jy hier sien! Hy het ‘n klein bietjie wit op die onderlyn voor die skrotum.

Sy teelwaarde indekse is baie goed oor die algemeen maar die melkwaarde kon beter wees. Kyk na die Bonsmara 
Seleksie teelwaarde indekse: Koei Waarde (98), Groei Waarde (121) en Produksie Waarde (107).

Boere moet goed na hom kyk. Hy is ‘n waarborg teen kalfprobleme, al sy kalwers sal poena wees, hy wys goeie 
groeivermoë, bogemiddelde GDT en veldweidingomset na vleis en gewig, uitstekende genetiese vermoë om gou 
vet aan te sit en in kondisie te kom en ‘n lae Onderhoud Koste waarde (14% goedkoper om te onderhou as die 
rasgemiddeld). Dit is die eienskappe wat geld in die sak bring en meeste boere selekteer en koop gebruiksbulle 
wat sterk op die eienskappe is.

HARTEBEESTLOOP AUCTION
12 MAY 2023, 11H00

HART
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 36: HAR T 21-0407 (PH)

VIDEO LOT 36: HART 21-0407 SIRE: HDT 15-0046

Genomies bevestig as heterosigoties PH poena.
Nog ‘n sterk seun van HDT 15-0046 (LOT 5) uit ‘n goeie poena moeder HT 17-0043 met OEK 30 mnde, TKP 360 
dae/4 kalwers met gemiddelde speenindeks van 102. Sy speen 50,3% van haar liggaamsmassa en dit is 268kg 
gemiddeld. Sy is visueel  ‘n baie vroulike koei met goeie uier en spene.
HART 21-0407 is mooi in balans, baie goeie bouvorm, breedte regdeur en veral op die rug, goeie kapasiteit, goeie 
sprong van rib en is diep deur die voorlyf. Toplyn is sterk, kruislengte en helling is goed en stert is mooi aange-
heg. Sy bespiering is goed en hy is vol vleis – mooi buite en binne dye, lende en kruishellings is ook goed gevul 
met vleis.  
Sy goeie manlikheidseienskappe sal jou opval. Kop is sterk met goeie oogbanke, goeie breedte tussen die oë, 
tipiese dik en donker bul nek met pragtige verdonkering. Die skrotum is goed gevorm, hang netjies en die teel-
waarde indeks is 110.
Hy is uitstekend aangepas vir ekstensiewe veldboerdery. Blink haar, dik en loshangende vel – kyk die velvoue in 
die nek asook die los keelvel. Die skofontwikkeling is baie goed. Sy bene is baie sterk – daar is goeie breedte oor 
die hakke, die kloue is goed en dit alles dra by tot ‘n gelukkige dier in sy omgewing wat gou in kondisie kom en 
dit behou.
Sy teelwaarde indekse lyk goed met bogemiddelde voorspeense (123) en naspeense groeivermoë (127), GDT 
(119) en veldweidingomset (115). Nieteenstaande sy goeie bespiering (102) is sy vroeë vetneerlegging nog 
steeds 22% bo die rasgemiddeld. Dit is waar beeste vetreserwes gaan haal in moeilike tye en die goeie bespiering 
gekombineer met vroeë vetneerlegging dra by dat hierdie tipe diere mooi konstitusie en kondisie hou op die veld.  
Die 3 seleksie teelwaardes indekse is ook baie positief: Koei Waarde (100), Groei Waarde (136) en Produksie 
Waarde (108).
HART 21-0407 moet net op koeie gebruik word. Sy bouvorm, bespiering en goeie groeivermoë is nie geskik om 
verse oop te maak nie. Hy sal uitstekend doen waar bouvorm, aanpasbaarheid, groeivermoë en uitstekende veld-
weidingomset in vleis en gewig benodig word. Natuurlik sal hy goed doen in ‘n kruisteelstelsel ook. Speenkalf en 
os boere kan gerus weer-en-weer na hom kyk. 

LOT 37: HAR T 20-0430 (PH)

VIDEO LOT 37: HART 20-0430 SIRE: HT 16-0077

Genomies bevestig heterosigoties PH poena
Hy is geteel uit die poena bul HT 16-0077 wat deur Leon Human gekoop is. Daar is nog ‘n baie goeie seun van 
hom op LOT 42 HT 20-0418. Sy verse lyk ook uitstekend by ons en hy teel baie goed by die Humans ook.

HT 20-0430 is ‘n vroeg ryp, goed bespierde, mediumraam en “easy fleshing” bul wat net op koeie gebruik moet 
word. Hy het op Dassiesfontein in die klippe uit gegroei en is gehard en ken die klipwêreld! Sy bouvorm is baie 
goed met goeie breedte, genoeg kapasiteit en hy is diep deur die voorlyf.

Toplyn, kruislengte en kruishelling is baie goed. Ky gerus ook na sy sterk bene, goeie breedte oor die hakke en 
goeie kloue.
Hy dra baie vleis en is goed gevul oor die lende en kruis en sy binne en buite dye is vol vleis – kyk ook na die 
sterk agterkwart.

Hy is uitstekend aangepas vir die moeilike areas. Blink vel met kort haar los en loshangende keelvel met dik vel-
voue. Hy het maklik aan gepas in die klippe en beide sy konstitusie en kondisie behou. Sy teelwaarde indekse vir 
vroeë vetneerlegging is 135 en marmering is 142. Dit is onderskeidelik 35% en 42% beter as rasgemiddeld – en 
onthou dit is waar diere hulle vetreserwes stoor en weer oproep in moeilike tye. Ek sien op Dassiesfontein dat dit 
2 eienskappe is wat baie belangrik is, as jy winsgewind in die weste met bees wil boer. Sy geslagsegtheid sal jou 
dadelik opval. Manlik, robuust, wakker, goeie verdonkering en uitstekende skrotum.

HT 20-0430 is die tipe bees wat baie goed in die weste van Namibië presteer. “Right size, Right type”, die “regte 
genetiese kondisie gene”, kliphard, goed aangepas en gehard. Hy sal baie goed doen in ‘n speenkalf produksies-
telsel en behoort ook uitstekende vervangingsverse te teel. 

Click on the Logo for addi-
tional online documents!

Poena
Koeie

DB bespiering
Maternale

https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3zW7eMZ

https://bit.ly/3UTJy5n


HARTEBEESTLOOP AUCTION
12 MAY 2023, 11H00

HART 20-0450
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

All Rounder
Poena

LOT 38: HAR T 20-0450 (PH)

VIDEO LOT 38: HART 20-0450 SIRE: HDT 15-0046

Genomies bevestig heterosigoties PH Poena.
Hy is geteel uit HDT 15-0046 (LOT 5) en HDT 13-0008. Haar OEK is 33 mnde, TKP 406/7 kalwers en sy speen 
teen 45,9% van haar eie massa.
Tipies van HDT 15-0046 se teling, is HART 20-0450 ‘n vroeg ryp, mediumraam en “easy fleshing” bul wat op verse 
en koeie gebruik kan word. Hy is ‘n baie veilige bul vir verse, veral waar onder ekstensiewe veldtoestande ver van 
die huis gekalf word, sonder enige toesig.  
HART 20-0450 wys genoegsame bespiering, breedte, kapasiteit en sterk toplyn. Sy voorkwart is diep met “soepel” 
bespiering by die voorarm. Sy kruis en stertaanhegting is baie netjies.
HART 20-0450 se aanpasbaarheidseienskappe is baie goed. Daar is goeie skofontwikkeling, gladde, blink vel met 
kort glansende hare, sterk bene ‘n mooi skoon onderlyn. Hy doen goed tydens die Hartebeestloop VeldPrestasie 
toets met ‘n indeks van 103. Dit is ‘n goeie aanduiding dat hy veldtoestande baie goed hanteer, maklik beweeg 
in die sand en goeie groeisyfers behaal op die veld – en dat hy sy kondisie goed gehandhaaf het. Aanpasbaarhe-
id en prestasie op die veld met minimale insette is ‘n al hoe meer belangrike ekonomiese eienskap waaraan ons 
meer-en-meer aandag gee in die kudde. Lae insetkoste diere is deel van die oplossing van die koste-knyptang in 
landbou. Maar dan moet jy lae insetkoste diere bekom en daarmee boer.
Hy wys goeie sekondêre manlikheidseienskappe met ‘n sterk kop, oogbanke is goed ontwikkel en sy skrotum is 
goed gevorm en hang simmetries. 

HART 20-0450 is ‘n bestuursgemak bul en kan op verse en koeie gebruik word en so ook sal hy goed werk in 
enige produksiestelsel. My aanbeveling is om baie goed na sy verse te kyk en hulle as vervangingsverse te geb-
ruik. Ek sien baie beeste regoor Namibië en het al ‘n goeie prentjie gevorm van hoe verse lyk wat orals in Namibië 
goed doen. Vir ons naweekboere, kyk gerus na HART 20-0450 – bestuursgemak, kalfgemak, minder diere om te 
onthoring en minder ergenis. 

Click on the Logo for addi-
tional online documents!

Kalfgemak

Maternale

https://bit.ly/42eQcWD
https://bit.ly/43sLENI
https://bit.ly/3UTJy5n
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3L0AzuX
https://www.youtube.com/watch?v=bQjX31_tfYA


HARTEBEESTLOOP AUCTION
12 MAY 2023, 11H00

HART 21-0074
EIENSKAP PUNT
Veldbul ★ ★ ★ ☆ ☆
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 39: HAR T 21-0074

VIDEO LOT 39: HART 21-0074 SIRE: CEF 13-0317 Click on the Logo for addi-
tional online documents!

Hy is geteel uit CEF 13-0317 en HART 10-0105 wat ‘n SA Stamboek ELITE Brons koei is met OEK 24 mnde, RI 
119, TKP 361 dae/10 kalwers en gemiddelde speenindeks van 104/10 kalwers. Sy speen teen gemiddeld 61,2% 
van haar eie gewig.  Sy is nou tipiese uitsonderingsgenetika  - hoog reproduserend, sterk op produksie en baie 
doeltreffend. Dit is uit sulke koeie wat ons veilingsbulle teel en dit is die tipe genetika wat ons graag in die 
beesbedryf beskikbaar wil stel.
HART 21-0074 is ‘n mediumraam bul met uitstekende bouvorm, kapasiteit, breedte, lengte en sterk bespiering. 
Sy toplyn, kruishelling en stertaanhegting is uitstekend. Ek sal hom vir eers net op koeie gebruik – sy bouvorm 
(breedte veral) en sterk bespiering maak my versigtig vir die oopmaak van verse. Sy sterk manlikheid is opval-
lend – kyk gerus na die sterk kop, breedte tussen die oë, goed ontwikkelde oogbanke en dan na die breë en dik 
bulnek met die pragtige verdonkering. Sy skrotum hang netjies met teelwaarde indeks van 132. Sy naelvel/skede 
kombinasie is ook baie goed. 
HART 21-0074 is uitstekend aangepas. Daar is baie goeie skofontwikkeling, pragtige glansende vel met kort en 
blink hare. Hy het daardie tipiese glans in die son wat jy by hoogs aangepasde diere kry. Sy bene is sterk, daar is 
goeie breedte oor die hakke en die kloue is baie goed – sy stert hang amper op die grond! 
Sy teelwaarde indekse is deurgaans uitstaande, seker van die beste op die veiling. 
Geboortedirek/kalfgemak (107), voorspeense (136) en naspeense (127) groeivermoë,  GDT van (132), melk-
waarde (98), en die 3 belangrike seleksie indekse is Koei Waarde (119), Groei Waarde (146) en Produksie Waarde 
(123). Voornemende kopers moet asb die katalogus raadpleeg om na die res van die teelwaarde indekse te kyk. 

HART 21-0074 sal verseker ‘n groot aanwins wees na die kudde waar heen hy gaan. Jy kan hom in enige pro-
duksiestelsel gebruik – hy behoort ook baie goeie vervangingsverse te teel. Stoettelers moet mooi na hom kyk – 
behalwe sy bouvorm en ander visuele eienskappe, is sy prestasiedata uitstekend. As daar eienskappe in kuddes is 
waar verbetering benodig word, sonder om enige ander eienskap negatief te beinvloed, is hy die bul om te merk.

Koeie
Groeier

Maternale

https://bit.ly/3nVRvuC
https://bit.ly/3Uo82Un
https://bit.ly/3nVRvuC
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://shorturl.at/wFGTZ
https://bit.ly/3A3fBX6
https://bit.ly/3H2Ujgg



HARTEBEESTLOOP AUCTION
12 MAY 2023, 11H00

HART 21-0076
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ☆
Kloue ★ ★ ★ ★ ★
Moeder uier & spene ★ ★ ★ ★ ★

All Rounder

LOT 40: HAR T 21-0076

VIDEO LOT 40: HART 21-0076 SIRE: CEF 13-0317

Hy is een van die jongste bulle op die veiling en sal nog baie ontwikkel.
Hy is geteel uit CEF 16-0394 (LOT 4) en HART 16-0045 met OEK 32 mnde, TKP 408 dae/5 en gemiddelde speenindeks van 
103/4 kalwers. Sy speen teen 48% van haar massa. 
HART 21-0076 is ‘n vroeg ryp, mediumraam en “easy fleshing” bul. Hy kan op beide koeie en verse gebruik word. Sy 
melkteelwaarde indeks van 106 is goed en sy vroulike nageslag behoort ook genoeg melk te hê. Sy voorspeense groei 
(124) naspeense groeivermoë (134), GDT (125), veldweidingomset (120) is almal bo die rasgemiddeld. Hy wys baie goeie 
bespiering (oogspieroppervlakte 128) gekombineerd met die vermoë om vroeg vet aan te sit (vroeë vetneerlegging teel-
waarde indeks van 134). Hierdie waarde is van groot ekonomiese belang in  beesboerdery deurdat dit tot ‘n groot mate 
liggaamskondisie bepaal en wanneer die diere beset raak.  
Hy is uitstekend aangepas met ‘n Hartebeestloop VeldPrestasie Indeks van 120 – die beste in sy groep. Boere besef dat 
aanpasbaarheid nie onderhandelbaar is nie. Dit is diè prioriteit eienskap vir ekstensiewe boerdery. Lengte is ‘n prioriteit 
teeldoelwit in ons kudde en hy is 18% langer as wat hy hoog is.
Ek gee die 3 Seleksie Waardes om die ekonomiese meriete van die bul te onderstreep – Koei Waarde (118), Groeiwaarde 
(129) en Produksie waarde (123). 
HART 21-0076 gaan vir jou die volgende verseker in jou kudde:
1)	 Hoëstoetpotensiaal kalwers
2)	 Kalfgemak met swaar speenkalwers 
3)	 Uitstekende bouvorm verse met baie melk
4)	 Baie goeie naspeense groeivermoë en swaar osse
5)	 Uitstekende omsetvermoë van veldweiding in vleis en gewig
6)	 Sterk bespiering gekombineerd met vroeë vet en gou in kondisie kom
7)	 Vrugbaarheid met skrotumteelwaarde indeks van 115

Hy wys goeie stoetpotensiaal en stoettelers kan hom merk. Hy teel eienskappe wat belangrik is in elkeen van ons se kud-
des. Hy kom laat in die veiling op. Spesifiek vir die manne wat êrens hulle bul gemis het. Ek beveel hom sterk aan vir stoet 
en ernstige kommersiële boere.

Click on the Logo for addi-
tional online documents!

Kalfgemak

Maternale

https://bit.ly/3KLUQpa
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://shorturl.at/wFGTZ
https://bit.ly/3A22nK9


HARTEBEESTLOOP AUCTION
12 MAY 2023, 11H00

HART 20-0148
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 41: HAR T 20-0148

VIDEO LOT 41: HART 20-0148 SIRE: HART 16-0081

Hy is geteel uit HART 16-0081 (verkoop aan Hochfeldstreek Bonsmaras) wat ‘n seun is van HART 09-0329. HART 
09-0329 het uitstekend by ons geteel en daar is verskeie van sy seuns regoor Namibië verkoop. Die moeder is 
HART 11-0254 met OEK 23 mnde, TKP 366 dae/10 kalwers en sy speen 45% van haar eie massa.  Sy is nou drag-
tig gesertifiseer met haar 11de kalf. 

HART 20-0148 is ‘n donker, mediumraam, sterk bespierde bul wat vir eers net op koeie gebruik moet word. Kyk 
na die nageslag se geboortegewigte en bouvorm en besluit dan of hy op verse ook gebruik kan word. Hy wys 
uitstekende lengte en is 27% langer as wat hy hoog is. Nieteenstaande diè lengte, het hy ‘n sterk toplyn en goeie 
kruislengte, helling en netjiese stertaanhegting. HART 20-0148 het goeie breedte, mooi diepte deur die voorlyf en 
genoegsame kapasiteit. Sy voorspeense groeivermoë (107), naspeense groeivermoë (108), GDT (108) en veld-
weidingomset (104) is almal matig bo die rasgemiddeld. 

HART 16-0081 is bekend vir sy uitstekende aanpasbaarheidseienskappe en HART 20-0148 is nie anders nie. Van 
sy goeie skofontwikkeling, blink vel en haar, los keelvel tot sy lang stert, is hy ‘n voorbeeld van ‘n goed aange-
paste dier. Sterk bene, mooi breedte oor die hakke, goeie kloue en die feit dat hy kondisie handhaaf en goed 
groei op die veld, bevestig baie goeie aanpasbaarheid.

Hy wys baie goeie manlikheid – sterk kop, goeie oogbanke, breed tussen die oë en ‘n netjies gevormde skrotum 
met teelwaarde indeks van 109. Hy is baie kop op met wakker oë en soms ‘n befoeterde houding. 

HART 20-0148 is ‘n uitsonderlike seun van HART 16-0081. Hy is visueel treffend, struktureel korrek en funksioneel 
doeltreffend met goeie prestasies. Hy kan in enige produksiestelsel suksesvol gebruik word. Dit sal omtrent ‘n 
prentjie wees om so ‘n klomp donker verskalwers van hom in ‘n trop te sien. 

Click on the Logo for addi-
tional online documents!

All Rounder
Maternale

https://bit.ly/3ZPHJHz
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3dVFAbA

https://www.sabeefbulls.com/index.php?ppd=serv_ind_work1&breed=BON&ani=0090753351&anibrd=Bonsmara
https://bit.ly/3N6MKZt



HARTEBEESTLOOP AUCTION
12 MAY 2023, 11H00

HART 20-0127
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ☆
Kloue ★ ★ ★ ★ ☆
Moeder uier & spene ★ ★ ★ ★ ★

LOT 42: HAR T 20-0127

VIDEO LOT 42: HART 20-0127 SIRE: HART 16-0228

Vroeg ryp, meduimraam, kalfgemak en “easy fleshing” bul geteel uit HART 16-0228 en HART 15-0048. Sy is ‘n 
mooi koei met OEK 29 mnde, TKP 380 dae/6 kalwers en gemiddelde speenindeks 104/5 kalwers. Sy speen teen 
56% van haar liggaamsmassa. Dit is 252 kg gemiddeld. Die Bonsmara ras is gebou op hierdie tipe koeie – hoog 
op reproduksie en baie doeltreffende produseerders.
HART 20-0127 kan op verse en koeie gebruik word. Hy is vol vleis – wys goeie bespiering, breedte en kapasiteit. 
Sy toplyn is goed, met mooi kruislengte, korrekte kruishelling en netjiese stertaanhegting . Sy voorkwart is goed 
ontwikkel met baie diepte en goeie bespiering by die voorarm.
Wanneer ons van vleis praat – kyk gerus na die volgende prestasiedata:  Uitslag% (113), Groei Waarde (111), 
Karkas Waarde (105) en Produksie Waarde (118) Dit is mos waar vleisbees boere geld verdien! 
Hy wys goeie konstitusie, is ‘n geharde bul wat orals maklik behoort aan te pas en hy sal altyd gou in kondisie 
kom. Kyk gerus na die volgende prestasiedata wat eie is aan veldaangepaste, kalfgemak, lae insetkoste, vrugbare 
diere wat gou in kondisie kom en orals presteer:
1.	 Kalfgemak Waarde (128) – min “worries” met ekstensiewe boerdery
2.	 Oogspieroppervlakte (110) – bespiering en konstitusie!
3.	 Onderhoud Koste (112) – doen meer, met minder insetkoste
4.	 Veldbultoets veldweidingomset na vleis en gewig (111) – groei op die veld
5.	 Vrugbaarheid Waarde (109) – kalf elke jaar
6.	 Vroeë vetneerlegging (124) – gou in kondisie om eerste bul te vat
7.	 Marmering (118) – vetreserwe vir moeilike tye
8.	 Koei Waarde Seleksie Indeks (117) – algehele samevatting van die bul vir 13 ekonomiese belangrike ei-
enskappe

HART 20-0127 is diè tipe bees wat orals goed doen en presteer. Tipiese bestuursgemak bul met uitstekende ma-
ternale eienskappe om baie goeie vervangingsverse te teel. Hy het wit op sy onderlyn maar, dit het geen impak 
op sy prestasies en genetika nie. Boere moet mooi kyk na hom – dit is ‘n veilige bul uit baie goeie moederlyne en 
goeie prestasies op die veld.

Click on the Logo for addi-
tional online documents!

All Rounder

https://bit.ly/3Uo82Un
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3UCr21u

https://bit.ly/3MS2Git
https://bit.ly/3L6b0Za



HARTEBEESTLOOP AUCTION
12 MAY 2023, 11H00

HT 20-0418
EIENSKAP PUNT
Veldbul ★ ★ ★ ★ ★
Pelvis ★ ★ ★ ☆ ☆
Kloue ★ ★ ★ ★ ★
Moeder uier & spene ★ ★ ★ ★ ★

Poena 

LOT 43: H T 20-0418 (PH)

VIDEO LOT 43: HT 20-0418 SIRE: HT 16-0077

Genomies bevestig heterosigoties PH Poena.
Goed bespeerde poena bul geteel uit HT 16-0077 en HDT 13-0099. Sy is een van die ouer poena koeie HDT 13-
0099 met OEK 36 mnde, TKP 379 dae/7 kalwers en sy speen teen 46,7% van haar liggaamsmassa. 
Hy is ‘n donker bul met baie goeie bouvorm, kapasiteit en mooi diep deur die voorlyf en sterk toplyn. Hy wys 
goeie sprong van rib en sterk toplyn wat eindig in ‘n baie goeie kruishelling en stertaanhegting. Hy is baie breed 
regdeur, breed oor die rug met goeie buite dye – dit is hoekom ek hom aan beveel vir gebruik op koeie en nie as 
kalfgemak bul nie. Hy dra baie vleis – vol op die lende en kruishelling met sterk agterkwart. Sy bene is baie sterk 
met goeie breedte oor die hakke en uit die aard van die omgewing, is die kloue uitstekend. Die bul is werklik 
goed aangepas vir die ekstensiewe toestande met goeie skofontwikkeling en baie goeie vel en haar. Sy aanpass-
ing, balans en loopvermoë is uitsonderlik. 
Sy sekondêre manlikheidseienskappe is baie goed met goeie kop en mooi breedte tussen die oë, mooi verdonker-
ing en skrotum wat perfek hang en skrotum teelwaarde indeks van 135.
Sy teelwaarde indekse is goed en sy groeisyfers, GDT en veldweidingomset is almal bo die ras gemiddeld. Kyk 
gerus na sy prestasiedata van die eienskappe wat sy aanwending in speenkalf en os produksie stelsels onders-
teun: 
Voorspeense groeivermoë (107)
Naspeense groeivermoë (108)
GDT (108)
Veldweidingomset (104)
Bespiering (113)
Uitslag % (112)
Kalf Groei Waarde (107)
Groei Waarde (106)
Karkas Waarde (110)
HT 20-0418 is goed aangepas, gehard en presteer goed op die veld. Hy sal jou nie teleurstel nie.

Click on the Logo for addi-
tional online documents!

Koeie

DB bespiering

https://bit.ly/3zK3wpK
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3zW7eMZ

https://bit.ly/3UTJy5n
https://bit.ly/3Ujk3KH


HARTEBEESTLOOP AUCTION
12 MAY 2023, 11H00

HART 20-0137
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ★
Moeder uier & spene ★ ★ ★ ★ ★

LOT 44: HART 20-0137

VIDEO LOT 44: HART 20-0137 SIRE: HDT 15-0040

Goeie meduimraam, kalfgemak en “easy fleshing” bul wat op verse en koeie gebruik kan word.

Hy kom uit ‘n baie goeie moeder HART 17-0001 met OEK 28 mnde, TKP 410 dae/4 kalwers met gemiddelde 
speenindeks van 108/3 kalwers. Sy speen 66,3% van haar eie massa en dit is 278 kg gemiddeld oor 3 kalwers. 
Die vader is die bekende poena bul HDT 15-0040 wat aan Dawie Moller van Kommaweer Bonsmaras verkoop is.

HART 20-0317 dra baie vleis – hy is baie diep deur die voorlyf, lendes en kruishelling is vol vleis en hy wys goeie 
binne en buite dye. Die bespiering is genoeg – definitief meer soepel en gladde bespiering en daarom kan hy ook 
met gerustheid op verse gebruik word. Hy wys goeie bouvorm, mooi breedte, genoeg kapasiteit en en baie goeie 
lengte. Toplyn is sterk met goeie kruishelling, kruislengte en stertaanhegting. Struktureel is hy baie korrek met 
bietjie fyner bene, goeie hakke en sterk kloue. 

Hy is uitstekend aan gepas vir veldtoestande met goeie vel en haar, hy blink in die son en vertoon goeie sko-
fontwikkeling. 

Hy was een van die top presteerders tydens die veldbultoets met ‘n Ekonomiese Indeks van 109.
 
HART 20-0137 is ‘n tipiese bestuursgemak bul wat op verse en koeie gebruik kan word. Sy prestasiedata wys dat 
hy ook suksesvol op koeie gebruik kan word om goeie kwaliteit en gewig speenkalwers te produseer. Daar is 3 
eienskappe wat ek graag wil uitwys – sy goeie melk maternale waarde van (101), vroeëvetneerlegging van (148) 
en sy baie goeie aanpasbaarheid en prestasies op die veld. Oorweeg hom sterk as jy goeie vervangingsverse wil 
teel met goeie veld aanpasbaarheidseienskappe en genoeg melk.

Click on the Logo for addi-
tional online documents!

https://bit.ly/3Kn6k0H
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3KG6GzA
https://bit.ly/41tPhB2


HARTEBEESTLOOP AUCTION
12 MAY 2023, 11H00

HT 20-0429
EIENSKAP PUNT
Veldbul ★ ★ ★ ★ ★
Pelvis ★ ★ ★ ☆ ☆
Kloue ★ ★ ★ ★ ★
Moeder uier & spene ★ ★ ★ ★ ★

LOT 45: HT 20-0429

VIDEO LOT 45: HT 20-0429 SIRE: HDT 15-0040

Weer ‘n sterk seun van HDT 15-0040 uit ‘n goeie moeder CRV 13-0367 met OEK 34 mnde, TKP 400 dae/7 kalwers 
en gemiddelde speenindeks van 101/6 kalwers. Sy speen teen 51,9% van haar liggaamsmassa.
  
HT 20-0429 is ‘n dikgat, mediumraam, vroeg ryp bul met mooi pigment wat dadelik jou aandag sal trek. Hy is 
sterk bespierd, met goeie breedte, genoegsame kapasiteit met mooi diepte deur die voorlyf. Sy toplyn is sterk en 
die kruishelling en agterkwart is goed. Daar is baie vleis aan die bul.

Sy aanpasbaarheidseienskappe is treffend – blink, gladde vel en haar, goeie skofontwikkeling, pragtige pigment 
met sterk bene en kloue. 

Sy sekondêre manlikheidseienskappe is ook baie goed ontwikkel – sterk kop met dik oogbanke, mooi verdonker-
ing en ‘n goedgevormde skrotum wat baie mooi hang. 

Hierdie tipe bulle pas orals aan – van Bethanie in die diep suide tot Rundu in die noord ooste. Ons het sulke bulle 
al in alle windrigtings verkoop – hulle behou konstitusie weens goeie bespiering en strukturele korrektheid en het 
ook die vermoë om vroeg vet neer te lê en in kondisie te kom. Die raamtipe is reg en die vroeë geslagsrypheid 
maak dat hulle baie koeie kan dek. 

HT 20-0429 moet net op koeie gebruik word – hy is tè hard bespierd om verse oop te maak. Hy sal goed doen 
in speenkalf en os produksie stelsels veral waar osse op die veld uit gegroei en af gerond word. Sy prestasiedata 
vanaf die veld is baie goed en hy behoort dit na sy nageslag te vererf.  Hy kom laat in op die veiling en dit is vir  
goeie redes – sluit af op ‘n hoogte punt en gee die man kans wat nog nie ‘n ordentlike bul gekry het nie. 

Click on the Logo for addi-
tional online documents!

Maternale

https://bit.ly/3nPmtEu
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3KG6GzA
https://bit.ly/3UC9J0s


HARTEBEESTLOOP AUCTION
12 MAY 2023, 11H00

HART 20-0132
EIENSKAP PUNT
Veldbul ★ ★ ★ ★ ★
Pelvis ★ ★ ★ ★ ★
Kloue ★ ★ ★ ★ ☆
Moeder uier & spene ★ ★ ★ ★ ☆

LOT 46: HART 20-0132

VIDEO LOT 46: HART 20-0132 SIRE: HART 11-0058

Hy is geteel uit HART 11-0058 en HART 120059. Sy is een van die ouer koeie, goed aangepas en haar data lyk as 
volg: OEK 26 mnde, TKP 399 dae/9 kalwers en speengewigverhouding van 52,2%. Sy speen teen 241 kg gemid-
deld.
HART 20-0132 is ‘n effens groter raamtipe (3,5) wat net op koeie gebruik moet word. Hy het goeie bouvorm, 
dra baie vleis, sterk toplyn, dye is goed vol vleis, sterk bene, goeie kapasiteit en breedte en mooi diepte deur die 
voorlyf. As jy na hom kyk, is daar geen twyfel dat hy ‘n tipiese speenkalf en os produksie bul is nie. Sy groeisy-
fers, weidingomsetvermoë en karkaskwaliteite wys dit alles.
Hy is struktureel korrek, wys goeie balans en is goed aangepas vir boer op die veld.
Bogemiddelde voorspeense (126) en naspeense (131) groeivermoë, goeie melkwaarde (108), GDT (116), weidin-
gomsetvermoë (107), Kalf Groei Waarde (126), Groei Waarde (137), Karkas Waarde (127) en Produksie Waarde 
(110) is almal bo die rasgemiddeld. 
Sy Veldbulindeks van 104 wys sy goeie aanpassings-; en prestasievermoë op die veld. Sy kwaliteit vel en haar is 
baie goed met prominente skof en sterk bene en kloue.
Hy wys goeie manlikheid met sterk kop, baie mooi verdonkering en ‘n groot skrotum met teelwaarde indeks van 
116.
HART 20-0132 is baie geskik vir beide speenkalf en osproduksie. Jy kan hom in ‘n suiwer Bonsmara kudde gebruik 
of as deel van ‘n kruisteelstelsel. Die Bonsmara groei baie sterk in kruisteling en dit is hierdie tipe bulle wat boere 
oortuig om die Bonsmara te gebruik. Die baie goeie groeivermoë, doeltreffende omsetting van veldweiding in vleis 
en sy top karkaskwaliteite is sekerlik van sy beste eienskappe.

Indien jy speenkalwer en os gewigte in jou kudde wil aanspreek, moet jy hom merk.

Click on the Logo for addi-

https://bit.ly/3zK3wpK
https://bonsmara.com.na/gallery.php?secid=1010&menuid=1010
https://bonsmara.com.na/gallery.php?secid=1010&menuid=1010
https://bit.ly/3UKQUbD

http://www.sabeefbulls.com/index.php?ppd=serv_ind_work1&breed=BON&ani=0090735762&anibrd=Bonsmara SA

